
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

Bugungi kunda vakolatli idoralarning 
xavfsizl ikni  ta’minlash borasidagi 
harakatlari, mamlakatlarni barqaror 
taraqqiy ettirish yo‘llarini izlash bo‘yicha 
hamkorlikdagi ishlari har doimgidan ham 
muhim jarayon sanaladi. Shu jihatdan 
ham bu yig‘ilishni Turkiy davlatlar tashkiloti 
kun tartibidagi o‘ta muhim voqealardan biri 
deyish o‘rinli.

Tadbirda Ozarbayjon Respublikasi 
Xavfsizlik kengashining kotibi Ramil 
Usubov, Qozog‘iston Respublikasi 
Xavfsizlik kengashining kotibi Gizat 
Nurdauletov, Qirg‘iz Respublikasi Xavfsizlik 
kengashining kotibi Marat Imankulov, 
Turkiya Prezidenti Administratsiyasi 
huzuridagi Milliy xavfsizlik kengashining 
bosh kotibi Seyfullah Xaji Muftu o‘g‘li, 
O‘zbekiston Respublikasi Prezidenti 
huzuridagi Xavfsizlik kengashi kotibi Viktor 
Maxmudov, shuningdek, Turkiy davlatlar 
tashkiloti bosh kotibi Qubanichbek 
Omuraliyev ishtirok etdi.

Anjumanda O‘zbekiston Respublikasi 
Prezidentining tashqi siyosat masalalari 
bo‘yicha maxsus vaki l i  Abdulaziz 
Komilov davlatimiz rahbarining yig‘ilish 
ishtirokchilariga murojaatini o‘qib eshittirdi.

M u r o j a a t d a  Tu r k i y  d a v l a t l a r 
tashkilotining jadal o‘sib borayotgan 
salohiyati va obro‘-e’tibori — bu ularning 
do‘stligi hamda birdamligi ekani alohida 
qayd etilgan.

Samarqandda bo‘lib o‘tgan tarixiy 
sammit yakunlari tashkilot rivojida yangi 
davrni boshlab berdi. Qator muhim 
hujjatlar, jumladan, savdo va bojxona 
tartib-taomillarini soddalashtirish hamda 
Investitsiya fondini tashkil etish to‘g‘risidagi 
bitimlar qabul qilindi.

Tu r k i y  d a v l a t l a r  t a s h k i l o t i d a 
O‘zbekiston raisl igida ahamiyatga 
molik, keng qamrovli ishlar amalga 
oshirildi. Hamkorlik yanada kengayib, 
yangi yuksalish sur’atiga ega bo‘lganiga 
e’tibor qaratildi.

Tu r k i y  d a v l a t l a r  t a s h k i l o t i n i 
institutsional jihatdan isloh qilish, “yangi 
iqtisodiy imkoniyatlar makoni”ni yaratish, 
transport sohasida o‘zaro bog‘liqlikni 
mustahkamlash va oziq-ovqat xavfsizligi 
bo‘yicha hamkorl ikni  kuchayt ir ish 
masalalariga alohida e’tibor qaratilgani 
qayd etildi.

O‘zbekistonning raisligi doirasida 
mamlakatlarning iqtisodiyot, savdo, 

Davlat budjeti daromadlarini ko‘paytirish, 
xarajatlarini optimallashtirish bo‘yicha har 
bir soha, tarmoq va hududlar kesimida 
mavjud zaxira va imkoniyatlar atroflicha 
tahlil qilindi.

Avvalo, yirik sanoat tarmoqlarida 
xarajatni qisqartirish orqali tannarxni 
kamaytirish bo‘yicha aniq vazifalar 
belgilandi. Masalan, joriy yilning birgina 
to‘rtinchi choragida 349 ta yirik sanoat 
korxonasida 2,1 trillion so‘m xarajatlarni 
kamaytir ish mumkinligi hisob-kitob 
qilingan. Bu ishlarni tizimli davom ettirish 
uchun hukumatga kelgusi yilda yirik 
tarmoqlarda tannarxni 15 — 20 foiz 
kamaytirish bo‘yicha dastur ishlab chiqish 
topshirildi.

Hududlarning daromad bazasini 
kengaytirish masalasiga to‘xtalib o‘tildi. 
Jumladan, past quvvatda ishlayotgan 
korxonalarga ko‘mak berib, ularni to‘liq 
quvvatga chiqarish choralari belgilandi. 
Tadbirkorlikni rivojlantirib, soliq bazasini 
kengaytirish, afzalliklar berish orqali 
“yashir in iqt isodiyot”ni qisqart ir ish 
muhimligi aytildi.

Qishloq xo‘jaligida “katta sakrash”ga 
faqat ilm orqali erishish mumkinligi 
ta’kidlandi. Bu borada yer sifati, nav 

21-oktabr – O‘zbek tili bayrami kuni

Inson uchun kindik qoni tomgan Vatani, dunyoga keltirib voyaga yetkazgan 
ota-onasi qanchalik aziz va mukarram bo‘lsa, uning o‘zligi va ma’naviy olamini 
belgilaydigan ona tili ham shunchalik qadrli va mo‘tabardir.

Shavkat MIRZIYOYEV,
O‘zbekiston Respublikasi Prezidenti

XAVFSIZLIK KENGASHLARI 
KOTIBLARI UCHRASHUVI

Toshkentdagi Xalqaro kongress markazida 20-oktabr 
kuni O‘zbekiston raisligida Turkiy davlatlar tashkilotiga a’zo 
davlatlar Xavfsizlik kengashlari kotiblarining ikkinchi yig‘ilishi 
bo‘lib o‘tdi.

sog‘l iqni saqlash, ta’ l im, kosmos, 
energetika vazirl iklari va idoralari 
hamda maxsus xizmatlari rahbarlarining 
qator muhim uchrashuvlari o‘tkazilgani 
ta’kidlandi.

Shuningdek, murojaatda tashkilot 
zaxiralaridan imkon qadar samarali 
foydalanish hamda turkiy mamlakatlarning 
integratsiya borasidagi salohiyatini barcha 
sohada oshirish bo‘yicha izchil ish olib 
borilishi qayd etildi.

Xavfsizlikning dolzarb masalalari 
yuzasidan fikr almashish, bugungi notinch 
dunyodagi umumiy tahdid va xavf-
xatarlarga qarshi birgalikda javoblar ishlab 
chiqishda bu kabi yig‘ilishlar samarali 
maydon sanaladi.

Tadbir davomida ishtirokchilar Turkiy 
davlatlar tashkilotiga a’zo davlatlarning 
xavfsizlikka oid mintaqaviy kun tartibi 
masalalariga yondashuvlari umumiyligini 
qayd etdi.

Tomonlar barqaror r ivoj lanishni 
ta’minlashning amaliy jihatlari bo‘yicha 
idoralararo aloqalarni yanada kengaytirish 
muhimligini ta’kidladi.

— Turkiy davlat lar tashki lot iga 
a’zo davlatlar Xavfsizlik kengashlari 
kotiblarining birinchi yig‘ilishi o‘tgan 
yili Anqarada bo‘lgan edi, — deydi 
Turkiy davlatlar tashkiloti bosh kotibi 
Qubanichbek Omuraliyev. — O‘tgan yil 
noyabr oyida Samarqand shahrida Turkiy 
davlatlar tashkilotiga a’zo mamlakatlar 
rahbarlarining yig‘il ishi bo‘lib o‘tdi. 
O‘sha tarixiy sammitda O‘zbekiston 
Prezidenti Shavkat Mirziyoyev Xavfsizlik 
kengashlari kotiblarining yig‘ilishini 
davom ettirish kerakligini ta’kidladi. 
Ikkinchi yig‘ilishni Toshkentda o‘tkazish 
tashabbusi  b i lan chiqdi .  Bugungi 
yig‘ilishning kun tartibidan odam savdosi, 
oziq-ovqat xavfsizligi, narkotrafikka 
qarshi kurashish, chegaralar daxlsizligi 
kabi masalalar o‘rin oldi. Biz barcha 
sohadagi — oziq-ovqat xavfsizligidan 
to r t ib  fuqaro la r  xav fs iz l ig igacha 
bo‘lgan masalalarni ko‘rib chiqdik. 
Terrorizm, eks tremizm, giyohvandlikka 
qarshi kurashgacha bo‘lgan xavfsizlik 
masalalari muhokama qilindi. Yig‘ilishda 
qabul qilingan qarorlarni izchil bajarish, 
xususan, Xavfsizlik kengashining har 
bir kotibi va kotibiyat bilan ekspertlar 
g u r u h i n i  t a s h k i l  e t i s h g a 
kelishildi. 3

1989-yilda o‘zbek tiliga 
davlat tili maqomining berilishi 
milliy mustaqillikka erishish 
yo‘lidagi muhim qadamlardan 
biri bo‘lgan edi. 2020-yil 
10-aprel kuni qabul qilingan 
O‘zbekiston Respublikasining 
“O‘zbek tili bayrami kunini 
belgilash to‘g‘risida”gi Qonuni 
bilan 21-oktabr — O‘zbek tili 
bayrami kuni etib belgilandi.

Shu o‘r inda ta’kidlash 
kerakk i ,  bugungi  kunda 
butun dunyoda 50 milliondan 
ortiq kishilar o‘zbek tilida 
s o ‘ z l a s h a d i .  X o r i j i y 
mamlaka t l a rda  mazku r 
sana  munosaba t i  b i l an 
o‘tkazilayotgan tadbirlarda 
o ‘ zbek  t i l i n i ng  xa lqa ro 
ob ro ‘ -e ’ t i bo r i n i  yanada 
yuksalt ir ish, o‘zbek t i l ini 
o‘rganuvchilar uchun zarur 
sharoitlar yaratish, mill iy 
tilimizda yaratilgan eng sara 
adabiyot namunalarining 
xorij iy t i l larga tarj imasini 
ko‘paytirish masalalariga 
e’tibor qaratilmoqda.

U s h b u  m a v z u d a g i 
ma’naviy-ma’rifiy tadbirlardan 
b i r i  m a m l a k a t i m i z n i n g 
Rostov-Don (Rossiya)
d a g i  B o s h  k o n s u l l i g i 
t o m o n i d a n  C h e c h e n 
davlat universitetida tahsil 
o layotgan o‘zbekistonl ik 
talabalar bilan uyushtirildi. 

T a d b i r  a v v a l i d a 
h a m y u r t l a r i m i z  o ‘ z b e k 
t i l iga davlat  t i l i  maqomi 
beri lganligining 34 yi l l igi 
bayrami bilan muborakbod 
etildi. So‘ngra ular ishtirokida 
ona tilimizga bag‘ishlangan 
davra suhbati o‘tkazildi. 

M u l o q o t  c h o g ‘ i d a 
o‘zbekistonlik talabalar faxr 
va iftixorimiz — ona tilimizning 
boqiyligi, unda millatimiz 
ruhi  mujassam ekanl ig i , 
har qanday sharoitda ham 

Ona tilimizning ravnaqi va 
istiqboli — millatning o‘zligini 
anglashi, xalqning ma’naviy 
ba rkamo l l i g in i ,  ke la jag in i 
ta’minlash demakdir. Yurtimizda 
istiqomat qilayotgan barcha millat 
va elatlarning madaniyati va urf-
odatlarini, xususan, ularning ona 
tillarini rivojlantirish maqsadida 
140 ga yaqin milliy madaniyat 
markazlari, ko‘plab ta’lim-tarbiya 
maskanlari, ommaviy axborot 
vositalari o‘zbek tili bilan birga 
qoraqalpoq, rus, qozoq, qirg‘iz, 
tojik, turkman tillarida faoliyat 
ko‘rsatmoqda. 

Mamlakatimizda “O‘zbek xalq 
ijodi yodgorliklari”, “Qoraqalpoq 
adabiyoti durdonalari”, “Birinchi 
k i tobim”,  “Jahon adabiyot i 
durdonalari” kabi seriyalarni 
nashr qilish bo‘yicha boshlangan 
ishlar tizimli asosda davom 
ettirilmoqda.

Yer yuzida o‘zbek t i l ida 
so‘zlashuvchilar soni qariyb 
50 million kishini tashkil etadi. 

“MILLIY O‘ZLIK 
VA SUVERENITET RAMZI, 

O‘ZBEKISTON XALQI 
UCHUN ULKAN MA’NAVIY 

QADRIYATLARNING MANBAI”
21-oktabr — O‘zbek tili bayrami 

kuni chet ellarda ham keng 
nishonlanmoqda.

uni e’zozlash barchamizni 
sharaflashi haqida o‘z fikr-
mulohazalarini o‘rtoqlashdi. 

Davra suhbati davomida 
xalqimizning betakror shoirlari 
E rk in  Voh idov,  Abdu l la 
O r i p o v  v a  M u h a m m a d 
Yusufning o‘zbek tili haqidagi 
she’rlaridan namunalar o‘qildi.

21-oktabr — O‘zbek tili 
bayrami kuni munosabati 
b i lan mamlakat imizn ing 
Turkiyadagi  e lchixonasi 
qoshida faoliyat ko‘rsatadigan 
“O‘zbek ti l ining do‘stlari” 
klubi,  Turkiya ol iy ta’ l im 
m u a s s a s a l a r i  h a m d a 
mamlakatimiz ilmiy-adabiy 
j a m o a t c h i l i g i  v a k i l l a r i 
ishtirokida qator tadbirlar 
tashkil etilayotir.

Anqara Yildirim Boyazid 
univers i tet i  b i lan o‘zaro 
hamkorlikda uyushtirilgan 
tadbirda o‘zbek adibi Chori 
Avazning yaqinda turk tiliga 
tarjima qil ingan “Aydlnllk 
Hayaller” kitobining taqdimoti 
bo‘lib o‘tdi. 

O‘zbek adiblari asarlarining 
turk t i l iga o‘gir i l ishi ham 
o‘zbek tili va adabiyotiga 
bo‘lgan katta qiziqishdan 
dalolat berishi qayd etildi. 
Tadbir ishtirokchilariga Chori 
Avazning hayoti  va i jodi 
haqida atroflicha ma’lumotlar 
berildi.

Universitetning tilshunoslik 
yo‘nalishi talabalari ishtirokida 
mushoira tashkil etilib, o‘zbek 
sho i r i n i ng  she ’ r l a r i dan 
namunalar o‘qildi. 

T a d b i r d a n  s o ‘ n g 
o ‘zbekistonl ik  professor 
Nurboy Jabborov va turk 
navoiyshunos olimi Funda 
Toprak ishtirokida Anqara 
Yildirim Boyazid universiteti 
talabalariga o‘zbek ti l iga 
bag‘ishlangan ochiq 
dars uyushtirildi. 3

ONA TILIM, 
ULUG‘ TILIM, O‘ZINGSAN

Xorijiy davlatlardagi 65 ta oliy 
o‘quv yurtida o‘zbek ti l i  va 
adabiyoti o‘rganilmoqda. O‘zbek 
tilini o‘rganish bo‘yicha ilmiy 
tadqiqotlar olib borayotgan chet 
ellik olimlar safi kengaymoqda. 
Afg‘oniston Islom Respublikasida 
o‘zbek tiliga rasmiy til maqomi 
ber i l ib ,  O‘zbek t i l i  kuniga 
bag‘ishlangan bayram tadbirlari 
davlat miqyosida nishonlangani 
katta voqea bo‘ldi.

Prezidentimizning “O‘zbek 
tilining davlat tili sifatidagi nufuzi 
va mavqeini tubdan oshirish chora-
tadbirlari to‘g‘risida”gi Farmoniga 
binoan 21-oktabr sanasi yurtimizda 
“O‘zbek tili bayrami kuni” deb 
belgilandi. Davlatimiz rahbari 
“Mamlakatimizda o‘zbek tilini 
yanada rivojlantirish va til siyosatini 
takomillashtirish chora-tadbirlari 
to‘g‘risida”gi Farmonga imzo 
chekdi. “Davlat tili haqida”gi qonun 
loyihasining yangi tahriri qabul 
qilinishi munosabati bilan ayrim 
qonun hujjatlariga o‘zgartirish va 

qo‘shimchalar kiritish haqidagi 
qonun loyihalari tayyorlanib, Oliy 
Majlis Qonunchilik palatasiga 
ko‘rib chiqish uchun kiritildi. 
Bularning barchasi davlat tilini 
rivojlantirishni yangi bosqichga 
ko‘ tar ish yo‘ l ida qo‘y i lgan 
qadamlardir.  Prezidentimiz 
ta’biri bilan aytganda, “Hozirgi 
kunda yangi O‘zbekistonni barpo 
etishga qaratilgan ezgu intilish 
va harakatlarimiz hal qiluvchi 
bosqichga ko‘tarilmoqda. Bu yo‘lda 
milliy o‘zligimiz, g‘urur-iftixorimiz 
timsoli bo‘lgan ona tilimiz, hech 
shubhasiz, beqiyos kuch-qudrat va 
ilhom manbai bo‘lib xizmat qiladi”. 

V a z i r l a r  M a h k a m a s i 
tuzilmasida tashkil qilingan Davlat 
tilini rivojlantirish departamenti 
va uning Qoraqalpog‘ iston 
Respublikasi hamda viloyatlardagi 
bo‘limlari uch yildan ortiq davr 
mobaynida tilimiz rivojiga to‘siq 
bo‘layotgan muammolarni hal 
qilishga o‘z hissasini 
qo‘shib kelmoqda.

Har bir millat o‘z ona tilini muqaddas deb biladi. Bundan 34 yil muqaddam 
21-oktabrda mamlakatimizda “Davlat tili haqida”gi Qonun qabul qilindi va bu kun 
o‘zbekning milliy g‘ururi, toptalgan qadriyatlari isyoni sifatida tarixga kirdi. Bu 
ma’naviy jasorat, ezgu maqsadlar ro‘yobi bo‘lgan kun hammamiz uchun aziz va 
ahamiyatlidir. O‘sha paytda qog‘ozda davlat tili maqomiga ega bo‘lgan, amalda 
zamonaning hukmron tili soyasida rasmiy til maqomini yo‘qotib, og‘zaki so‘zlashuv 
va ko‘cha tili darajasiga tushib qolgan ona tilimiz tanazzul va qattiq bosimga 
uchrayotgan damlar edi.

va agrotexnologiyaga zamonaviy ilmiy 
yutuqlarni keng tatbiq etish orqali bir 
gektarda paxta hosildorligini 50 sentnerga, 
g‘allada 100 sentnerga yetkazish vazifasi 
qo‘yildi.

Mintaqamizda suv muammosi kun sayin 
dolzarb bo‘lib bormoqda. So‘nggi ikki yilda 
suv xo‘jaligiga budjetdan 22 trillion so‘m, 
jumladan, suv tejovchi texnologiyalarga 
qariyb 1 trillion so‘m subsidiya ajratilgan.

Shu bois kelgusi yillarda sug‘orish 
kanallarini betonlash, suv tejovchi 
texnologiya lar  o ‘ rnat ish ish lar iga 
ajratiladigan mablag‘ ko‘paytirib boriladi. 
Jumladan, kelgusi yilda markazlashgan 
investitsiya hisobidan 1,7 trillion so‘mlik 
va xalqaro moliya tashkilotlaridan 300 
million dollarlik suv infratuzilmasi loyihalari 
amalga oshiriladi. Davlatimiz rahbari bu 
masalaga kengroq to‘xtalib, sug‘orish 
kanallarini betonlash bo‘yicha uch yillik 
dastur qabul qilinishini ta’kidladi.

Yaqinda qabul qilingan “O‘zbekiston 
— 2030” strategiyasida ijtimoiy sohalarni 
rivojlantirish ustuvor vazifa etib belgilangan. 
Shu bois 2024-yil uchun Davlat budjeti 
loyihasida bu sohalarga katta e’tibor 
qaratilgan.

Xususan, kelgusi yil inson kapitalini 

rivojlantirish uchun 102,5 trillion so‘m 
yo‘naltirish mo‘ljallanmoqda. Bu joriy 
yildagiga nisbatan 15 foiz ko‘p.

Masalan, dastlabki loyihada 317 
ta maktab qurilishi va rekonstruksiya 
qilinishi rejalashtirilgan edi. Prezidentimiz 
bu masalaning muhimligini va joylardagi 
talabni inobatga olib, yana 150 ta maktab 
qurilishiga mablag‘ ajratishni taklif qildi.

Maktabgacha ta’lim, professional va 
oliy ta’lim tizimi uchun nazarda tutilgan 
mablag‘larni ham ko‘paytirish bo‘yicha 
fikr bildirildi.

Shu bilan birga, ushbu mablag‘lardan 
oqilona foydalanish, ajrati layotgan 
mablag‘larning natijadorligini oshirish 
zarurligiga alohida e’tibor qaratildi.

Kelgusi yildan “Mahalla budjeti” tizimi 
to‘liq joriy qilinadi. Bu — har bir mahallaning 
100 million so‘mgacha mablag‘i bo‘ladi, 
degani.

Davlatimiz rahbari bu mablag‘larni 
mahallada ish o‘rni yaratadigan, aholining 
og‘irini yengil qiladigan loyihalarga 
yo‘naltirish zarurligini ta’kidladi. Ushbu 
yangi tizim bo‘yicha mahalla raislarini 
o‘qitish, mablag‘larning hisobini yuritish 
va nazorat qilish yuzasidan ko‘rsatmalar 
berildi.

Shu bilan birga, budjet intizomini 
kuchaytirish bo‘yicha qonunchilikka takliflar 
kiritish zarurligi aytildi. Bu borada budjet 
mablag‘lari hisobidan to‘g‘ridan-to‘g‘ri 
shartnomalar tuzishga yo‘l qo‘ymaslik, 
ochiq-oshkora tanlov va tenderlar o‘tkazish 
amaliyotini kengaytirish qat’iy ko‘rsatib 
o‘tildi.

Tarmoq, soha va hududlarga kelgusi 
yil 32 milliard dollar investitsiya jalb etish, 
eksportni 19 milliard dollarga yetkazish 
imkoniyatlari ko‘rib chiqildi.

Yig‘ilishda bildirilgan fikrlar asosida 
2024-yil uchun budjet loyihasi Oliy Majlis 
Qonunchilik palatasiga kiritiladi.

Kun tar t ib idagi  ikk inchi  masala 
h u d u d l a r n i  i j t i m o i y - i q t i s o d i y 
rivojlantirishga oid bo‘ldi. Davlatimiz 
rahbari Qashqadaryo viloyati misolida yil 
yakunigacha bo‘lgan ishlarni maksimal 
darajada bajarish, kelgusi rejalarni 
belgilashda aholi talabi va muammodan 
kelib chiqish yo‘lini ko‘rsatib berdi. Bunda 
hokimliklar bilan vazirliklar tengma-teng 
mas’ul ekani, o‘zaro muvofiq ishlab, 
soha va joylardagi masalalarni hal etish 
zarurligi ta’kidlandi.

O‘zA.

2024-YIL UCHUN DAVLAT BUDJETINING
ASOSIY YO‘NALISHLARI KO‘RIB CHIQILDI

Prezident Shavkat Mirziyoyev raisligida 2024-yil uchun Davlat budjetining asosiy yo‘nalishlari hamda tarmoq
va hududlarda amalga oshiriladigan vazifalar muhokamasi yuzasidan videoselektor yig‘ilishi o‘tkazildi.

U n i n g  d o i r a s i d a  t u r l i  f o r u m , 
ko‘rgazma va uchrashuvlar ham tashkil 
etildiki, bu mamlakatlararo sayyohlik 
sohasidagi ishlar rivojiga muhim hissa 
bo‘lib qo‘shiladi. Qolaversa, tadbirlar 
yakuni bo‘yicha erishilgan kelishuvlar 
butun dunyoda turizmni bugungi kun 
talablari asosida rivojlantirish, sohaga 
yo‘naltiriladigan investitsiyalar miqdorini 
ko‘paytirish hamda kadrlar tayyorlash 
sifatini oshirishga xizmat qiladi.

Sessiyaning yakuniy tadbirlaridan 
birida Samarqandda turizm sohasida 
mutaxassislar tayyorlaydigan va ularning 
malakasini oshiradigan Butunjahon turizm 
tashkiloti Xalqaro turizm akademiyasining 
rasmiy ochilish marosimi bo‘lib o‘tdi. 

Ishtirokchilar akademiya binosi va 

SAMARQANDDA XALQARO TURIZM 
AKADEMIYASI OCHILDI

Xabaringiz bor, shu yilning 16 — 20-oktabr kunlari Samarqandda 
BMTning Butunjahon turizm tashkiloti (UNWTO) Bosh 
assambleyasining 25-yubiley sessiyasi o‘tkazildi.

uning imkoniyatlari, bu yerda yaratilgan 
sha r t - sha ro i t l a r  b i l an  yaq indan 
tanishdilar. Qayd etilganidek, kelgusi 
o‘quv yi l idan boshlab O‘zbekiston 
iqtidorli mutaxassislar uchun 
maxsus grantlarni taqdim etadi.

Unda Senatning Sud-huquq 
masalalar i  va korrupsiyaga 
qarshi  kurashish qo‘mi tas i 
hamda qo ‘mi ta  huzur idag i 
eksper t la r  guruh i  a ’zo lar i , 
mahalliy Kengashlarning Sud-
huquq masalalari va korrupsiyaga 
qarshi kurashish bo‘yicha doimiy 
komissiyalari raislari, mahalliy 
Kengash deputatlari va OAV 
vakillari ishtirok etdi.

Ta ’k id langan idek ,  Yang i 
O‘zbekistonning taraqqiyot 
strategiyasida hamda “O‘zbekiston 
— 2030” strategiyasida mahalliy 
davlat hokimiyati vakillik organlarini 
xalqning chinakam ovoziga 
aylantirish maqsadi belgilangan 
bo‘lib, bu borada keng ko‘lamli 
ishlar ro‘yobga chiqarilmoqda va 
muayyan natijalarga erishilayotir. 
Ayni chog‘da ushbu yo‘nalishda 
amalga oshirilishi lozim bo‘lgan 
vazifalar ham talaygina.

E’t irof eti lganidek, davlat 
hokimiyati vakillik organlariga 
ko‘maklashish yo‘nalishidagi 
faoliyat samaradorligini oshirishda 
Oliy Majlis Senati muhim o‘rin 
tutadi. Bu borada, ayniqsa, 
aholi tomonidan har chorakda 
mas’u l larn ing h isobot lar in i 
eshitish amalda ta’minlanishi 
ustidan xalq deputatlari mahalliy 
Kengashlari nazorati institutini 
joriy qilish ustuvor yo‘nalishlardan 
hisoblanadi.

Xususan, prokuratura organlari 
faoliyatini tahli ldan o‘tkazib 
borish, qonunlarning joylarda 
qo‘llanishi yuzasidan prokuratura 
organlari tomonidan nazoratni 
muhokama etish kabi masalalar 
muhim o‘rin tutadi. Shu nuqtayi 
nazardan, seminarda mahalliy 
Kengashlar tomonidan hududiy 
prokurorlarning hisobotlarini 
eshitib borishni izchil yo‘lga 
qo‘yish maqsadida O‘zbekiston 
Respublikasi Konstitutsiyasi, 
“Mahal l iy davlat  hokimiyat i 
to‘g‘risida”gi va “Prokuratura 
to‘g‘risida”gi qonunlarga binoan 
Senat qo‘mitasi tomonidan ishlab 
chiqi lgan uslubiy tavsiyalar 
atroflicha ko‘rib chiqildi.

A n i q r o q  a y t g a n d a , 
ishtirokchilar tomonidan hududiy 
prokurorlarning hisobotini eshitish 
tart ibi, muddatlari, mahall iy 
Kengashlarning ushbu jarayonda 
qanday masalalarga e’t ibor 
qaratishi lozimligi hamda o‘ziga 
xos boshqa xususiyatlari chuqur 
tahlildan o‘tkazildi. 

O‘z navbatida, qatnashchilar 
ushbu masalalar yuzasidan o‘z 
fikr-mulohazalari va takliflarini 
bildirdi.

S h u n i n g d e k ,  t a d b i r d a 
mahalliy Kengashlarda hududiy 
prokurorlarning hisobotlarini 
eshitishda prokuratura organlari 
faol iyat i  ust idan ta ’s i rchan 
nazoratni olib borish, hududlarda 
qonun ustuvorligi va qonuniylikni, 
fuqarolarning huquq va erkinliklari, 
jamiyat va davlat manfaatlari 
himoya qilinishini ta’minlash 
samaradorligini yanada oshirish 
zarurligi qayd etildi.

Seminar yakunida mahalliy 
Kengashlarga metodik yordamni 
tizimli ravishda tashkillashtirish, 
qonun loyihalarini deputatlar 
va ekspertlar tomonidan keng 
muhokama q i l i shn i  yo ‘ l ga 
qo‘yish hamda kelgusida ushbu 
hamkorlikni yanada kengaytirishga 
kelishib olindi.

“Xalq so‘zi”.

Oliy Majlis
Senatida

VAKILLIK 
ORGANLARI 
XALQNING 
CHINAKAM 

OVOZIGA AYLANADI
Kecha Oliy Majlis 

Senatida xalq deputatlari 
mahalliy Kengashlari 
Sud-huquq masalalari 
va korrupsiyaga qarshi 
kurashish bo‘yicha doimiy 
komissiyalari raislari uchun 
seminar tashkil etildi.

Reklamalarda davlat tili 
qoidalariga qanday rioya 

qilinmoqda?
Kuzatgan bo‘lsangiz, hanuzgacha ayrim 

reklama peshlavhalaridagi yozuvlar yoki 
uyali aloqa vositalari orqali kelayotgan 
xabarnomalarning xorijiy tilda yuborilishi 
holatlari uchrab turadi. Bu amaldagi qonunlar 
talabiga to‘liq rioya etilmayotganini anglatadi. 

Binobarin, 2022-yil 9-sentyabrdan 
kuchga kirgan yangi tahrirdagi “Reklama 
to‘g‘risida”gi Qonunda davlat tilining nufuzini 
yanada oshirishga qaratilgan yangi normalar 
kiritilgan bo‘lib, uning “Reklamaning tili” 
deb nomlangan moddasida mamlakatimiz 
hududida reklama davlat tilida tarqatilishi 
belgilab qo‘yilgan. To‘g‘ri, o‘tgan davr 
mobaynida iste’molchilarga reklama 
axboroti hamda mahsulotlar to‘g‘risidagi 
ma’lumotlarning davlat tilida taqdim etilishi 
bo‘yicha qator ishlar amalga oshirilgan. Biroq 
yuqoridagi holat tegishli qonunchilikka rioya 
qilinishi yuzasidan deputatlik va jamoatchilik 
nazoratini kuchaytirishni, qonunchilikdagi 
bo‘shliqlarni aniqlash va ularni to‘ldirishga 
e’tibor qaratishni taqozo etadi.

Oliy Majlis Qonunchilik palatasining 
Innovatsion rivojlanish, axborot siyosati va 
axborot texnologiyalari masalalari qo‘mitasi 
hamda “Milliy tiklanish” demokratik partiyasi 
hamkorligida “Reklama hamda tovar 
to‘g‘risidagi axborotni davlat tilida taqdim 
etish bo‘yicha qonunchilikka rioya etilishi” 
mavzuida o‘tkazilgan davra suhbatida shu 
haqda atroflicha so‘z bordi. 

Qonunchilik palatasi deputatlari, partiya 
Markaziy Kengashi, Raqobatni rivojlantirish 
va iste’molchilar huquqlarini himoya qilish 
qo‘mitasi, Vazirlar Mahkamasining Davlat tilini 
rivojlantirish departamenti mas’ul xodimlari 
ishtirok etgan tadbirda ta’kidlanganidek, 
keyingi yillarda barcha sohada o‘zbek 
tilidan to‘laqonli foydalanish, lotin yozuviga 
asoslangan alifboni takomillashtirish va 
boshqa millat vakillarining davlat tilini 
o‘rganishi uchun sharoitlar yaratish, o‘zbek 
tilini rivojlantirish borasida qator ishlar 
amalga oshirilgan. 

Davra suhbat ida isht i rokch i lar 
tomonidan “Reklama to‘g‘risida”gi hamda 
“Iste’molchilarning huquqlarini himoya qilish 
to‘g‘risida”gi qonunlarda reklama axboroti va 
mahsulot (ish, xizmat) to‘g‘risidagi ma’lumot 
iste’molchiga davlat tilida taqdim etilishi 
kerakligi ko‘rsatib o‘tilgani aytildi. Ammo 
amaliyotda ushbu qonun talablariga rioya 
qilinishi va ularga nisbatan choralar ko‘rilishi 
borasida sustkashlikka yo‘l qo‘yilayotgani 
tanqid ostiga olindi. 

— Parlament quyi palatasi deputatlariga 
kelib tushayotgan ayrim murojaatlar 
tahlili shuni ko‘rsatmoqdaki, hanuzgacha 
qonunlarda belgilangan qoida va normalarga 
rioya qilinmaslik holatlari uchrab turibdi, 
— deydi Qonunchilik palatasi deputati 
Gulbahor Saidg‘aniyeva. — Xususan, 
uyali aloqa vositalari orqali iste’molchilarga 
yetib kelayotgan reklama e’lonlari yoki 
bank amaliyotlari, to‘lov tizimlari bo‘yicha 
kelib tushadigan xabarnomalar to‘liq 
davlat tilida taqdim etilmayapti. Bundan 
tashqari, dori vositalari yoki boshqa turdagi 
mahsulotlar yo‘riqnomalarining o‘zbek 
tilidagisi mavjud bo‘lmasligi yoki ularning 
tarjimasi g‘aliz bo‘lishi, tilimizning uslubiy, 
imloviy qoidalariga rioya qilinmaganiga 
tez-tez guvoh bo‘lib turibmiz. Bu esa 
davlat tilida so‘zlashadigan va fikrlaydigan 
fuqarolarimizning huquqlarini cheklab, 
o‘zbek tili nufuzini oshirishga qaratilgan 
qonunlarimizning ijrosi ta’minlanmasligiga 
sabab bo‘lmoqda. 

Tadbirda o‘zbek ti l ining siyosiy-
huquqiy, ijtimoiy-iqtisodiy, ma’naviy-
ma’rifiy va boshqa sohalarda qo‘llanish 
doirasini yanada kengaytirish hamda 
nufuzini oshirishga qaratilgan taklif va 
tavsiyalar bildirildi. Reklama tiliga hamda 
iste’molchilar huquqlarini himoya qilishga 
oid qonun hujjatlariga rioya etmaslik 
uchun belgilangan jazo choralarini yanada 
kuchaytirish, mamlakatimizda hamda 
xalqaro maydonda o‘zbekistonlik olim va 
mutaxassislar ishtirokida o‘tkaziladigan 
ilmiy-amaliy anjumanlarda davlat tilida 
ma’ruza qilishni ommalashtirish zarurligi 
bo‘yicha fikr-mulohazalar o‘rtaga tashlandi.

Dori vositalari va 
farmatsevtika faoliyati — 

parlament nazoratida
“Dori vositalari va farmatsevtika faoliyati 

to‘g‘risida”gi Qonunning 18, 19, 20, 
21-moddalari ijro etilishi holatini nazorat-
tahlil tartibida o‘rganish yakunlariga 
bag‘ishlangan kengaytirilgan yig‘ilish Oliy 
Majlis Qonunchilik palatasi Fuqarolarning 
sog‘lig‘ini saqlash masalalari qo‘mitasi 
tomonidan Sog‘liqni saqlash vazirligi 
mutasaddilari, Farmatsevtika tarmog‘ini 
rivojlantirish agentligi, Andijon, Farg‘ona 
va Sirdaryo viloyatlari sog‘liqni saqlash 
boshqarmalari mas’ul rahbarlari ishtirokida 
o‘tkazildi. 

Qayd etilganidek, keyingi yillarda 
aholini va sog‘liqni saqlash muassasalarini 
arzon farmatsevtika mahsulotlari bilan 
ta’minlashni yaxshilash, farmatsevtika 
tarmog‘ini rivojlantirishga alohida e’tibor 
qaratilmoqda. Yangi tahrirdagi “Dori vositalari 
va farmatsevtika faoliyati to‘g‘risida”gi 
Qonun hamda 2020 — 2024-yillarda 
O‘zbekiston Respublikasining farmatsevtika 

chiqarish, olib kirish va aylanmasini hisobga 
olish mexanizmlarini tubdan takomillashtirish, 
dori vositalarining noqonuniy aylanishi va 
suiiste’molining oldini olish, kuchli ta’sir 
qiluvchi moddalar aylanishini tartibga solish 
borasida mavjud muammolar va ularni 
bartaraf etish masalalariga qaratildi.

— Qo‘mitamiz tomonidan shu yil avgust 
oyida mazkur Qonunning tegishli moddalari 
ijrosi holatini nazorat-tahlil tartibida o‘rganish 
maqsadida Andijon va Farg‘ona viloyatlarida 
bo‘ldik, — deydi Qonunchilik palatasi deputati 
Mavluda Adhamjonova. — Dori-darmonlar 
bilan chakana savdo qiluvchi dorixonalar 
faoliyatini o‘rganish jarayonida har ikkala 
viloyatda ham jiddiy kamchiliklarning guvohi 
bo‘ldik. Xususan, viloyatlar dorixonalarida 
retsept bilan berilishi lozim bo‘lgan dorilar 
bemalol sotilmoqda. Retseptsiz beriladigan, 
hayot uchun zarur dorilar ro‘yxati yo‘q. 
Dorixonada xizmat qilayotgan shaxslardan 
tibbiy ko‘rik haqida yoki malaka oshirganlik 
to‘g‘risida ma’lumot so‘ralganda, taqdim 
etilmadi. Ularning sanitar holati ham ko‘p 
hollarda talabga javob bermaydi.

Yana bir e’tibor qaratilgan jihat — ommaviy 
axborot vositalari orqali turli dori vositalarining 
reklama qilinishi bilan bog‘liq holat. To‘g‘ri, 
qonunchiligimizda retseptsiz beriladigan dori 
vositalarining reklamasiga ruxsat berilgan. 
Bu esa aholi o‘rtasida o‘zini o‘zi davolash 
bilan shug‘ullanish holatlarining ortishiga, 
dorixonalar tomonidan esa dori vositalarini 
chakana realizatsiya qilish tartibiga rioya 
etmaslik holatlarining ko‘payishiga sabab 
bo‘lmoqda. Tadbirda mutasaddilar bilan 
mazkur holat muhokamadan o‘tkazilib, bu 
boradagi qonunchilikni takomillashtirishda 
faol hamkorlik qilish, mavjud muammolarni 
bartaraf etishga qaratilgan takliflarni ishlab 
chiqishga kelishib oldik.

Yig‘i l ishda deputatlar tomonidan 
o‘rganishlar davomida aniqlangan 
kamchiliklar yuzasidan mutasaddilarning 
fikrlari eshitildi. Mavjud kamchiliklarni 
bartaraf etish, “Inson qadri uchun” tamoyili 
asosida har bir fuqaroga davlat tomonidan 
kafolatlangan tibbiy xizmatdan foydalanish 
imkoniyatini yaratish, bunda amaldagi 
qonunchilikka zarur o‘zgartirishlarni kiritish, 
dori-darmon siyosatini nazoratga olishga 
doir takliflar o‘rtaga tashlandi. 

Yakunda bildirilgan fikr-mulohazalar 
asosida qo‘mitaning tegishli qarori qabul 
qilindi. 

Berilgan savollarga 
mutasaddilar javob berdi 
Oliy Majlis Qonunchilik palatasi Budjet 

va iqtisodiy islohotlar, Sanoat, qurilish va 
savdo masalalari qo‘mitalari hamda Oliy 
Majlis Senatining Xalqaro munosabatlar, 
tashqi iqtisodiy aloqalar, xorijiy investitsiyalar 
va turizm masalalari qo‘mitasining 
kengaytirilgan yig‘ilishi o‘tkazildi. 

Unda Investitsiyalar, sanoat va savdo 
vazirligining “Respublikaning sanoat va ishlab 
chiqarish salohiyatini oshirish, iqtisodiyot 
tarmoqlariga xorijiy investitsiyalarni keng 
jalb etishni kengaytirish orqali hududlarda 
yangi ishlab chiqarish quvvatlarini yaratish 
borasida olib borilayotgan ishlar to‘g‘risida”gi 
axboroti eshitildi.

Ta’kidlanganidek, joriy yilning yanvar 
— sentyabr oylarida respublikada faoliyat 

tushuntirishlar berar ekan, joriy yilning 
yanvar — sentyabr oylarida qiymati 3,2 mlrd. 
dollarlik 7 622 ta loyiha ishga tushirilganini 
qayd etdi. Buning natijasida esa 115,2 
mingta yangi ish o‘rni yaratilgan. 

Shuningdek, shahar va tumanlarda 
mahallabay ishlar tashkil etilishi hamda 
moliyaviy resurslardan samarali foydalanish 
orqali qiymati 355,5 mln. dollarlik 980 ta 
qo‘shimcha (rezerv) loyiha ishga tushirilib, 
25,9 mingta ish o‘rni ochilgan. 

Muhokamalar chog‘ida deputatlar 
sohadagi ishlarni e’tirof etish bilan birga, 
mahalliylashtirish dasturi doirasida amalga 
oshirilgan sa’y-harakatlar bo‘yicha bir qator 
savollar berdi.

Vazirlik mas’ullarining aytishicha, joriy 
yil mahalliylashtirish dasturi loyihasiga 
kiritilgan 2 133 ta loyiha doirasida umumiy 
qiymati 68,4 trln. so‘mlik import o‘rnini 
bosuvchi mahsulotlar ishlab chiqarish 
belgilangan. Bunda ushbu dastur to‘liq 
ro‘yobga chiqarilishi natijasida 6,1 mlrd. 
dollarlik mahsulotlar importi qisqarishi va 1 
320 turdagi talab yuqori bo‘lgan mahsulotlar 
o‘zlashtirilishi belgilanmoqda.

Shu bilan birga, shu yilning yanvar — 
sentyabr oylarida ushbu dastur doirasida 
58,5 trln. so‘mlik mahsulotlar ishlab chiqarilib, 
hisobot davri prognozi 145,0 foizga bajarilishi 
ta’minlangan. 

Parlament a’zolari bu borada qilingan 
ishlarni ijobiy baholagan holda belgilangan 
umumiy reja ko‘rsatkichlari bajarilgan 
bo‘lsa-da, ayrim tarmoq va hududiy 
korxonalarda dasturni bajarishda qoloqlikka 
yo‘l qo‘yilganligini qayd etdilar. Jumladan, 
dasturga kiritilgan 176 ta loyihada 5,0 
mlrd. so‘mlik mahsulotlar ishlab chiqarilishi 
boshlanmagan.

Yig‘ilishda deputatlar vazirlik tomonidan 
qilingan ishlarni e’tirof etish bilan bir 
qatorda, ushbu sohadagi ayrim kamchilik 
va muammolarni bartaraf qilish bo‘yicha 
tegishli taklif va tavsiyalar berdi.

Yakunda kun tartibidagi masala yuzasidan 
tegishli qarorlar qabul qilindi. 

Ajratilgan 
subsidiyalardan 

foydalanish holati 
muhokama qilindi

Parlament quyi palatasining Budjet 
va iqtisodiy islohotlar qo‘mitasi hamda 
Oliy Majlis Senatining Budjet va iqtisodiy 
islohotlar masalalari qo‘mitasi tomonidan 
Iqtisodiyot va moliya vazirligining “Iqtisodiyot 
tarmoqlari va sohalar hamda hududlarga 
taqdim etilgan soliq va bojxona imtiyozlari, 
subsidiyalar,  shuningdek, boshqa 
turdagi qo‘llab-quvvatlash choralarining 
samaradorligini baholash bo‘yicha amalga 
oshirilayotgan ishlar to‘g‘risida”gi axboroti 
eshitildi.

Parlament a’zolari ushbu yo‘nalishda 
olib borilayotgan tizimli sa’y-harakatlar 
va rejalashtirilayotgan ishlarni atroflicha 
muhokama qildi. Qayd etilganidek, soliq 
xarajati pasportini yuritish, xarajat kuratorlari 
tomonidan soha imtiyozlarini monitoring qilib 
borish, ularning samaradorligini kuzatish 
mexanizmini yo‘lga qo‘yish rejalashtirilgan. 
Mazkur tartibning amalga kiritilishi soliq 

Shun ingdek ,  subs id i ya la rn ing 
samaradorligini baholashda ushbu mezonlar 
miqdori o‘tgan yilning mos davridagi 
miqdoridan ortganda yoki samaradorlik 
ko‘rsatkichlari yetarli darajada deb 
topilganda, subsidiyaning amal qilish 
muddatini qo‘shimcha bir yilga uzaytirish 
rejalashtirilgan. 

Yig‘ilishda, shuningdek, Kambag‘allikni 
qisqartirish va bandlik vazirligining “Bandlikka 
ko‘maklashish davlat jamg‘armasi va Aholini 
tadbirkorlikka jalb qilish jamg‘armasidan 
ajratilgan subsidiyalardan maqsadli va 
samarali foydalanish yuzasidan 2023-
yil 1-oktabr holatidagi ijrosi to‘g‘risida”gi 
axboroti ham tinglandi. 

Qayd et i lgan idek,  ishs iz ,  kam 
ta’minlangan va kambag‘al oila a’zolari 
bo‘lgan tomorqa yer egalariga yengil 
konstruksiyali issiqxona qurish, sug‘orish 
vositalarini o‘rnatish, ko‘chatlar va urug‘liklar 
sotib olish uchun 26,5 mlrd. so‘m subsidiya 
mablag‘lari ajratilishi hisobiga 3 380 nafar 
fuqaro o‘z xonadonlarida tadbirkorlik 
faoliyatini boshlagan.

Tadbirkorlik yoki o‘zini o‘zi band qilish 
istagida bo‘lgan 32 713 nafar fuqaroga o‘z 
faoliyatini boshlashlari uchun asbob-uskuna 
va mehnat qurollarining xaridi uchun 153,8 
mlrd. so‘m subsidiya mablag‘lari ajratilgan. 

Bandlikka ko‘maklashish davlat 
jamg‘armasidan esa joriy yilning 1-oktabr 
holatiga ko‘ra 11,2 mlrd. so‘mlik subsidiya 
mablag‘lari berilgan. Natijada mahalliy 
mehnat organlarida ishsiz va band 
bo‘lmagan deb e’tirof etilgan va tashqi 
mehnat migratsiyasidan qaytib kelgan 2 
636 nafar fuqaroning bandligini ta’minlashga 
erishilgan.

Shu bilan birga, ijtimoiy ehtiyojmand aholi 
qatlamlariga mansub, jumladan, nogironligi 
bo‘lgan shaxslarni, kvotalangan eng kam 
sondan ortiq miqdorda ishga qabul qilgan 
tashkilotlarga jami 2,0 mlrd. so‘m subsidiya 
mablag‘lari ajratilgan va buning hisobiga 815 
nafar ijtimoiy ehtiyojmand shaxsning bandligi 
ta’minlangan.

Muhokamalar davomida deputatlar 
mahalliy davlat organlari mansabdor 
shaxslarining ijro intizomini oshirish, Davlat 
budjetining va davlat maqsadli jamg‘armalari 
budjetlarining kelgusi davr uchun o‘z vaqtida, 
sifatli ijro etilishi ustidan parlament nazoratini 
kuchaytirish zarurligini ta’kidladilar.

Kun tartibidagi masalalar yuzasidan 
tegishli qarorlar qabul qilindi.

Aholi murojaatlari bilan 
ishlashda asosli takliflar 

o‘rtaga tashlandi 
Oliy Majlis Qonunchilik palatasining 

Mehnat va ijtimoiy masalalar hamda 
Demokratik institutlar, nodavlat tashkilotlar 
va fuqarolarning o‘zini o‘zi boshqarish 
organlari qo‘mitalarining qo‘shma yig‘ilishi 
bo‘lib o‘tdi.

Unda Kambag‘allikni qisqartirish va 
bandlik vazirligining “Jismoniy va yuridik 
shaxslarning murojaatlari bilan ishlash 
borasida amalga oshir i lgan ishlar 
to‘g‘risida”gi hamda “Respublika budjetidan 
ajratiladigan mablag‘lardan foydalanish 
holati to‘g‘risida”gi axborotlari eshitildi.

Dastlab jismoniy va yuridik shaxslarning 

murojaatlari bilan ishlash borasida amalga 
oshirilgan ishlar yuzasidan axborot berildi.

Ta’kidlanganidek, so‘nggi yillarda 
mamlakatimizda davlat organlarining aholi 
bilan muloqotini takomillashtirish, fuqarolar 
huquq va erkinliklarining ishonchli himoyasini 
ta’minlash hamda ularning muammolarini 
hal etishning zamonaviy mexanizmlarini 
joriy qilish borasida izchil ishlar amalga 
oshirilmoqda. Yangi tahrirdagi “Jismoniy va 
yuridik shaxslarning murojaatlari to‘g‘risida”gi 
Qonun bu borada muhim ahamiyat kasb 
etmoqda. 

Shu nuqtayi nazardan, vazirlik va tizim 
tashkilotlariga joriy yilning to‘qqiz oyida 299 
439 ta jismoniy va yuridik shaxsdan murojaat 
kelib tushgan. Shundan 147 682 tasi ijobiy 
hal etilgan, 135 385 tasiga tushuntirish 
berilgan, 2 182 tasi tegishliligi bo‘yicha 
boshqa tashkilotlarga yuborilgan, qolgan 
murojaatlar esa ko‘rib chiqilmoqda.

Hisobot davrida vazirlik va tizim 
tashkilotlarida murojaatlarni ko‘rib chiqishda 
xato va kamchiliklar hamda qonunbuzilish 
holatlariga yo‘l qo‘ygan 154 nafar mas’ul 
xodimga nisbatan tegishli intizomiy choralar 
ko‘rilgan.

Eshituvda xorijga ishlash uchun ketgan 
fuqarolarning kasbiy malakasini oshirish 
bo‘yicha kompleks tadbirlar amalga 
oshirilayotganiga qaramay, bu ishlar 
hali talab darajasida emasligi, shu bois 
fuqarolarning chet tillarni bilish va kasbiy 
malaka darajasini oshirishga e’tiborni 
kuchaytirish lozimligi alohida ta’kidlandi.

— Yig‘ilishda jismoniy va yuridik 
shaxslarning murojaatlari bilan ishlash 
borasida amalga oshirilgan ishlarni atroflicha 
ko‘rib chiqdik, — deydi Qonunchilik palatasi 
deputati Mavjuda Hasanova. — To‘g‘ri, 
berilgan axborotga ko‘ra erishilgan natijalar, 
yutuqlar bor. Shu bilan birga, o‘z yechimini 
kutayotgan masalalar ham mavjud. Shu bois 
jismoniy va yuridik shaxslarning murojaatlari 
bilan ishlash tizimini takomillashtirish, 
ularni hal qilish yuzasidan ko‘rilayotgan 
chora-tadbirlarning samaradorligini yanada 
oshirish, xususan, murojaatlarni mahallaning 
o‘zida hal etish choralarini ko‘rish yuzasidan 
taklif va tavsiyalar berdik. 

Shundan so‘ng respublika budjetidan 
ajratiladigan mablag‘lardan foydalanish 
holati to‘g‘risida ham ma’lumot berildi.

Qayd etilganidek, mamlakatimizda 
aholi bandligini ta’minlash, yangi ish 
o‘rinlari yaratish bo‘yicha keng ko‘lamli 
islohotlar ro‘yobga chiqarilmoqda. Mazkur 
yo‘nalishdagi ishlar samaradorligini 
oshirishga qaratilgan Prezidentimizning 
qator Farmon va qarorlari qabul qilingan. 

Xususan, vazirlik tizimidagi 85 ta 
monomarkaz va kasb-hunarga o‘qitish 
maskanlari, shuningdek, 200 dan ortiq 
davlat va nodavlat muassasalarida 98 
ming ishsiz va ish qidirayotgan shaxs kasb-
hunar, tadbirkorlik ko‘nikmalari va xorijiy 
tillarni o‘rgatish uchun o‘qishga jalb qilingan. 
Bugungi kunda ularning 57 ming nafari 
o‘qishni tugatib, shundan 78 foizi ish bilan 
ta’minlangan.

Eshituvda deputatlar tomonidan joylarda 
subsidiyalarning vaqtida berilmayotgani, 
aholi bandligini ta’minlash bo‘yicha Davlat 
budjetidan olinayotgan mablag‘lar maqsadli 
sarflanmayotgani, mehnat bozorining talab 
va takliflari monomarkaz hamda aholi 
bandligiga ko‘maklashish boshqarmalari 
va bo‘limlariga integratsiya qilinmagani, 
aksariyat ish o‘rni va ishsizlar bilan bog‘liq 
ma’lumotlar bir-biriga to‘g‘ri kelmayotgani 
tanqid ostiga olindi.

Xalq vakillari yangi soha va yo‘nalishlarda 
faoliyat yurituvchi mutaxassislar tayyorlash, 
aholi bandligini ta’minlash yuzasidan amaliy 
takliflar berdi.

— Kun tartibidagi har ikkala masala 
ham juda dolzarb. Shundan kelib chiqib har 
bir masalani atroflicha muhokama qildik 
va sohalarda uchrayotgan muammolarni 
bartaraf etishga qaratilgan takliflarni berdik, 
— deydi Qonunchilik palatasi deputati 
Madina Baratova. — Masalan, deputatlar 
tomonidan eng ko‘p murojaatlar kelib 
tushayotgan hududlar faoliyatini ishchi 
guruh tuzgan holda o‘rganish va tegishli 
chora-tadbirlarni belgilash taklifi ilgari 
surildi. Shuningdek, mahallalarda yoshlar 
bilan ishlash masalalarini muvofiqlashtirish 
bo‘yicha respublika komissiyasi faoliyatiga 
ijobiy baho berilib, vazirlik vakillariga ushbu 
yo‘nalishdagi ishlarni uyushtirishda yaqindan 
hamkorlik qilish taklifi bildirildi. 

— Saylov okruglaridan kelib tushayotgan 
murojaatlarning asosiy qismini aholi bandligini 
ta’minlash bilan bog‘liq masalalar tashkil 
etadi, — deydi Qonunchilik palatasi deputati 
Umida Rahmonova. — Murojaatlarga o‘z 
vaqtida javob qaytarish, aholi bandligini 
ta’minlash bo‘yicha Davlat budjetidan 
ajratilayotgan mablag‘lardan samarali 
foydalanish, mehnat bozorining talab va 
takliflaridan kelib chiqib, mutaxassislar 
tayyorlash bo‘yicha bir qator takliflarni 
berdik. O‘ylaymanki, bu sohada uchrayotgan 
kamchiliklarning bartaraf etilishiga xizmat 
qiladi.

Tadbirda deputatlar vazirlik vakillariga 
jismoniy va yuridik shaxslar murojaatlarining 
belgilangan muddatda sifatli ijrosini 
ta’minlash yuzasidan nazoratni yanada 
kuchaytirish bo‘yicha taklif va tavsiyalar 
berdi.

Muhokamalarga boy bo‘lgan eshituvda 
qo‘mitalarning tegishli qarorlari qabul qilindi. 

“Xalq so‘zi”.

Oliy Majlis Qonunchilik palatasida

INSON QADRI, HUQUQ VA MANFAATLARINI
KAFOLATLASH — USTUVOR MAQSAD

Kecha Ol iy  Maj l is  Qonunchi l ik  pa latas i 
qo‘mitalari tomonidan bir qator tadbirlar o‘tkazildi. 
Ularda jamiyat hayotini yanada isloh qilish, 
aholi bandligini kafolatlash, dori vositalari va 
farmatsevtika faoliyatini tartibga solish, soliq va 
bojxona imtiyozlari, subsidiyalar, shuningdek, 

tarmog‘ini rivojlantirish konsepsiyasi ushbu 
yo‘nalishdagi ishlarni tizimli tashkil etishda 
huquqiy asos bo‘lmoqda.   

Yig‘ilishda Sog‘liqni saqlash vazirligi 
tizimi hamda Andijon, Farg‘ona va Sirdaryo 
viloyatlarida “Dori vositalari va farmatsevtika 
faoliyati to‘g‘risida”gi Qonunning tegishli 
moddalari ijrosi yuzasidan amalga oshirilgan 
ishlar atroflicha tahlil qilindi. 

Asosiy e’tibor aholini zarur va sifatli 
dori vositalari hamda tibbiy buyumlar bilan 
ta’minlash, sog‘liqni saqlash sohasida 
elektron retsept tizimini joriy etish, dori 
vositalari va tibbiy buyumlarni ishlab 

ko‘rsatayotgan 70,2 mingta sanoat korxonasi 
tomonidan 459,9 trln. so‘mlik mahsulotlar 
ishlab chiqarilgan. Mazkur yo‘nalishdagi 
mahalliylashtirish dasturi doirasida esa 58,5 
trln. so‘mlik mahsulotlar ishlab chiqarilib, reja 
ko‘rsatkichi 145,0 foizga bajarilgan. 

Eshituv davomida deputatlar hududiy 
investitsiya dasturi ijrosi yuzasidan amalga 
oshirilayotgan ishlar bilan qiziqdi. Dastur 
ijrosi nega o‘z vaqtida bajarilmayapti yoki 
kechikib ketmoqda, degan savollar bilan 
mutasaddilarga yuzlandi. 

Investitsiyalar, sanoat va savdo 
vazirligi vakillari ushbu savollar yuzasidan 

imtiyozlari hisobini yuritish va ular keng 
jamoatchilikka e’lon qilinganda shaffoflikni 
ta’minlash imkonini yaratadi.

Shu bois soliq-bojxona imtiyozlarining 
samaradorligini uchta yo‘nalish (iqtisodiy, 
ijtimoiy hamda budjet samaradorligi) 
bo‘yicha baholash va ushbu jarayonni 
avtomatlashtirish maqsadida “Davlat 
ko‘magi” yagona avtomatik axborot 
tizimini ishlab chiqish hamda dastlabki 
bosqichda unga soliq, bojxona imtiyozlari 
hamda subsidiyalarni taqdim etish maxsus 
dasturlarining ma’lumotlar bazasini 
integratsiya qilish nazarda tutilgan.

boshqa turdagi qo‘llab-quvvatlash choralarining 
samaradorligini baholash, jismoniy va yuridik 
shaxslarning murojaatlari bilan ishlashda yangicha 
yondashuvlarni joriy etishga oid bir qator masalalar 
mufassal ko‘rib chiqildi hamda bu bo‘yicha tegishli 
vazirliklar axborotlari eshitildi. 

Deputatlar tomonidan qabul qilingan qonunlarning 

nazorat-tahlil tartibida o‘rganilgani, mavjud 

kamchiliklarni bartaraf etish bo‘yicha aniq tavsiyalar 

berilgani qonunlarning joylarda yanada samarali 

ishlashini ta’minlashga xizmat qiladi.

yotqizilayotir. Ko‘chalarga o‘rnatilgan 
chiroqlar esa Yangihayot tunlarini 
charog‘on qildi.

E ’ t ibor l is i ,  mahal la  ahl i  ham 
obodonlashtirish va bunyodkorlik 
ishlariga xayrixoh. Hashar qilinib, ariqlar 
tozalanib, daraxtlar oqlandi. Xonadonlar 
tart ibga kelt i r i ld i .  Tomorqalarga 
to‘qsonbosti usulida sabzavot ekinlari 
ekildi.

Ozod va obod, tinch-totuv yurtga 
bayramlar yarashadi. 

Yaqinda ushbu mahallada tantanali 

bayram tadbiri tashkil etildi. Unda 
viloyat va tuman sektorlar rahbarlari, 
nuroniylar, yoshlar, keng jamoatchilik 
vakillari qatnashdi. Xayrli ishlarda 
faollik ko‘rsatganlar hamda xonadonlar 
sohiblari qimmatbaho sovg‘alar bilan 
taqdirlandi.

Tadbir mahalla markazida bunyod 
qilingan yozgi amfiteatrda katta konsert 
dasturi bilan davom etdi.

Ahmadali ShERNAZAROV 
(“Xalq so‘zi”).

XAVFSIZLIK 
KENGASHLARI KOTIBLARI 

UCHRASHUVI
U c h r a s h u v d a , 

s h u n i n g d e k , 
kiberjinoyatchilikka 

qa rsh i  ku rash i sh ,  i q l im 
o ‘ z g a r i s h i  o q i b a t l a r i n i 
yumshat ish ,  favqu lodda 
v a z i y a t l a r  v a  b o s h q a 
tahdidlarning oldini ol ish 
masalalariga e’tibor qaratildi. 
Bu  bo rad a  h a mk o r l i kn i 
kengaytirishga oid masalalar 
muhokama qilindi.

To m o n l a r  v a k o l a t l i 
o r g a n l a r i n i n g  o ‘ z a r o 
hamkorligini muvofiqlashtirish 
va umumiy kun tartibining 
dolzarb masalalari bo‘yicha 
qo‘shma qarorlarni o‘z vaqtida 
ishlab chiq ish muhiml ig i 
a y t i l d i .  B u n i n g  u c h u n 
tashkilotga a’zo davlatlar 
Xavfsizlik kengashlari kotiblari 
o‘rtasidagi uchrashuvlarning 
doimiy mexanizmini joriy etish 
muhimligi alohida qayd etildi.

A n j u m a n  d o i r a s i d a 
O‘zbekiston Respublikasi 
Prezidenti huzuridagi Xavf sizlik 
kengashi kotibining Ozarbayjon, 

O‘zbekiston Milliy 
axborot agentligi (O‘zA) 
jamoasi agentlik bosh 
yur iskonsul t i  Iroda 
Qahhorovaga padari 
buzrukvori

Sohibjon 
QAHHOROVning

vafoti munosabati bilan 
chuqur  hamdardlik 
izhor  qiladi.

Xususan, ikki kilometrlik piyodalar 
yo ‘ lag i  qur i ld i .  Mav jud  634 ta 
xonadonning barchas i  ich iml ik 
suvi bilan ta’minlandi. Shuningdek, 
beshta transformator ta’mirlanib, 

56 ta simyog‘och yangi temir-beton 
ustunlarga almashtirildi. Shuningdek, 
1,8 km. masofaga elektr tarmog‘i tortildi. 

Ayni kunlarda mahallaga ol ib 
boruvchi olti kilometr yo‘lga asfalt 

YANGIHAYOT YANGI QIYOFAGA KIRDI
Sirdaryo viloyatining Sayxunobod tumanidagi olis — Yangihayot 

mahallasida “Obod xonadon — obod ko‘cha — obod mahalla” tamoyili 
asosida keng bunyodkorlik ishlari amalga oshirilmoqda.

Obod mahalla

“MILLIY O‘ZLIK VA SUVERENITET RAMZI, O‘ZBEKISTON XALQI UCHUN 
ULKAN MA’NAVIY QADRIYATLARNING MANBAI”

Turkiyaning Karabyuk 
universitetida esa “O‘zbek 
tilining do‘stlari” klubi faollari 

ishtirokida “Vatandoshlar” jamoat 
fondi hamda Alisher Navoiy nomidagi 
jamg‘arma tomonidan taqdim etilgan 
o‘zbek tilidagi kitoblarni topshirish 
marosimi o‘tkazilishi rejalashtirilgan.

O‘zbekistonning Dubaydagi 
Bosh konsulxonasida ham O‘zbek 
tili bayrami kuni munosabati bilan 
ma’rifiy tadbir bo‘lib o‘tdi. 

U n d a  B A A d a  v a q t i n c h a 
ishlayotgan va tahsil olayotgan 
vatandoshlar imiz hozir  bo‘ ldi . 
Ishtirokchilar mamlakatimizda o‘zbek 
tili va madaniyatini yuksaltirish 
borasida izchill ik bilan amalga 
oshir i layotgan chora-tadbir lar, 
O‘zbekiston Respublikasining “Davlat 
tili haqida”gi Qonunining qabul qilinish 
tarixi bilan yaqindan tanishdilar. 
Shuningdek, har bir millatning 
dunyoda borligini ko‘rsatadigan 
oynai hayoti — bu uning milliy tili va 
adabiyoti ekanligi, uni rivojlantirib, 
kelajak avlodlarga bezavol yetkazib 
berish bugungi avlodning zimmasida 
bo‘lishi qayd etildi.

O‘zbek tilining o‘rni va nufuzini 
oshirishga qaratilgan tizimli chora-
tadbirlar natijasida mamlakatimiz 
davlat tili nafaqat o‘zbekistonliklar 
hayotida, balki jahon miqyosida 
munosib o‘rin egallayotgani ta’kidlandi. 
Ayni chog‘da, O‘zbekiston rahbariyati 
tomonidan xorijdagi vatandoshlar, 
ularning farzandlari va o‘zbek tilini 
o‘rganayotgan chet elliklar uchun 

ONA TILIM, ULUG‘ TILIM, O‘ZINGSAN
Bu bo rada  ba rcha  rahba r 

kadrlarning davlat tili masalalari 
bo‘yicha maslahatchisi ish boshladi. O‘tgan 
davr mobaynida lotin yozuviga asoslangan 
o‘zbek alifbosida ish yuritish yo‘lga qo‘yildi, 
chetdan kirib kelgan atamalarning o‘zbekcha 
muqobillarini topishga harakat qilinyapti. 

Lekin taassufki, bajarilayotgan ishlarni 
talab darajasida deb bo‘lmaydi. O‘tgan davr 
mobaynida maslahatchilar tomonidan o‘zbek 
tilining rasmiy til sifatida faol qo‘llanishi, uning 
targ‘iboti, tashqi yozuvlar, peshlavhalarning 
davlat tili me’yorlari talablari asosida tartibga 
keltirilishida ancha ishlar amalga oshirilishiga 
qaramay, shu yildan ko‘p maslahatchilar 
shtat qisqarishi munosabati bilan ishdan 
bo‘shatildi yoki ular zimmasiga boshqa 
vazifalar yuklandi. 

Mamlakatimizda davlat tilini to‘laqonli joriy 
etishni ta’minlash, O‘zbekistondagi millat va 
elatlarning tillarini saqlash va rivojlantirish, 
davlat tili sifatida o‘zbek tilini o‘rganish 
uchun shart-sharoitlar yaratish, til siyosatini 
rivojlantirishning strategik maqsadlari sifatida 
ko‘riladi.

Ana shu ma’noda, 1989-yil 1-dekabr — 
qoraqalpoq tiliga davlat tili maqomi berilgan 
kun sifatida Qoraqalpog‘iston tarixidagi 
muhim sanalardan biri hisoblanadi. 
Bu sana har yili  Qoraqalpog‘iston 
Respublikasida keng nishonlanib kelinadi.

Qisqa vaqt mobaynida qoraqalpoq tiliga 
moslashtirilgan lotin yozuvi alifbosi ishlab 
chiqildi. Kompyuter uchun dastur qilindi. 
Yaqinda 7 kitobdan iborat qoraqalpoq tili 
tushuntirma so‘zligi (izohli lug‘ati) bosmadan 
chiqdi. 

1995-yil 21-dekabrda qayta tahrir qilingan 
“Davlat tili haqida”gi Qonunda o‘zbek tilining 
huquqiy muhofazasi ta’minlanishidan 
tashqari, boshqa millat vakillari tillarining 
muomalada bo‘lish darajasi kafolatlangan. 
Qonun barcha millat va ular tillarining teng 
huquqliligiga asoslanadi, mahalliy hokimiyat 
va boshqaruv organlarining hujjatlari 
respublika davlat tilida hamda mazkur 
millat tilida qabul qilinadi. Lekin mazkur 
qonunning barcha normalari to‘la ishlashiga 
erisholmayotganimiz inkor etib bo‘lmas 
haqiqatdir. Bunga avvalo, biz kattalarning ona 
tilimizga bo‘lgan beparvoligimiz, loqaydligimiz 
hamda savodsizligimiz sabab bo‘lmoqda. 

Qoraqalpog‘istonda o‘zbek, qoraqalpoq, 
qozoq, turkman, rus millati vakillari aralash 
holda yashaydi va besh tilda umumta’lim 
maktablari faoliyat olib boradi. Shuning uchun 
bu mintaqada til vaziyati boshqa hududlarga 
nisbatan murakkabroq. Qoraqalpog‘istonda 
ikki tilning davlat tili maqomida bo‘lishi ish 
yuritish jarayonida, joy nomlarini yozishda, 
tashqi yozuvlarni tartibga solishda, hujjat 
blankalarini tayyorlashda, davlat tillarini 
o‘qitishda, tadbirlar ti l ini belgilashda, 

maxsus darsliklar, badiiy adabiyotlar, 
lug‘at va qo‘llanmalar, video va audio 
materiallar tayyorlanayotganiga 
alohida e’tibor qaratildi. 

Ta d b i r  i s h t i r o k c h i l a r i  o ‘ z 
chiqishlarida so‘nggi yillarda o‘zbek 
t i l in ing xalqaro mavqei oshib 
borayotganini qayd etib o‘tdi.

Uchrashuv yakunida vatandoshlar 
bilan hamkorlikda o‘zbek tilining 
nufuzini oshir ishga qarati lgan 
ma ’nav i y -ma ’ r i f i y  va  adab iy 
kechalarni muntazam uyushtirish 
bo‘yicha kelishib olindi.

Hindistonning markaziy oliy 
bilim yurtlaridan biri Jamiya Milliya 
Islomiya universitetida O‘zbek tili 
bayrami kuniga bag‘ishlangan davra 
suhbati bo‘lib o‘tdi.

Bugun Hindiston poytaxtida 
j o y l a s h g a n  J a m i y a  M i l l i y a 
Islomiya, Dehli va Javaharlal Neru 
universitetlarida o‘zbek tili kurslari 
faoliyati yo‘lga qo‘yilgan. Ularda 
mazkur ta’lim maskanlari talabalari 
va barcha qiziquvchilar o‘zbek tilidan 
saboq olmoqda.

Tadbirda O‘zbekiston elchixonasi 
xodimlari mamlakatimizda mustaqillik 
yillarida jamiyat hayotining turli 
jabhalarida erishilayotgan yutuqlar, 
jumladan, yoshlarning zamonaviy 
ta’lim olishi, o‘z davrining yetuk va ilg‘or 
mutaxassislari bo‘lib yetishishi uchun 
yaratilayotgan sharoitlar, bu boradagi 
xalqaro hamkorlik ko‘lami haqida 
so‘z yuritdi. O‘zbekiston va Hindiston 
o‘rtasida oliy ta’lim sohasidagi 
sermahsul aloqalarga urg‘u berildi.

Anjumanda elchixona tomonidan 
Jamiya Milliya Islomiya universitetiga 
o‘zbek tili darsliklari va qo‘llanmalari, 
O ‘ z b e k i s t o n  — H i n d i s t o n 
munosabatlariga bag‘ishlangan 

nashrlar to‘plami topshirildi. Davra 
suhbatida talabalar o‘zbek tili bo‘yicha 
bilimlarini namoyish etdi.

O ‘ z b e k  t i l i  b a y r a m i  k u n i 
munosabati xorijiy mamlakatlarda 

ishlayotgan va tahsil olayotgan 
yur tdoshlar imiz ,  shuningdek, 
o‘zbek tilini o‘rganayotgan chet 
elliklar xalqimizga o‘z tabriklarini 
yo‘llamoqda.

Endryu STANILAND, 
Britaniyalik shoir va tarjimon:
— Bugun dunyodagi eng 

qadimiy va eng boy tillardan 
biri bo‘lgan o‘zbek tili haqida 
f i k r  b i l d i r i s h  s h a r a f i g a 
muyassar bo‘lganimdan behad 
mamnunman. 

O‘zbek tili nafaqat muhim 
aloqa vositasi, balki mill iy 
o‘zlik va suverenitet ramzi, 
O‘zbekiston xalqi uchun ulkan 
ma’naviy qadriyatlarning manbai hisoblanadi.

Asrlar davomida o‘zbek tili avlodlar an’analari, 

madaniyati va donishmandligining qon tomiri bo‘lib kelgan. 
Uning go‘zalligi, jozibasi va boyligi uni ifoda xazinasiga 
aylantirdi.

“Doston” va “maqom” deb nomlanuvchi xalq ijodiyoti 
namunalari, ko‘hna asarlar va kuy-qo‘shiqlar, hofizlar, 
baxshilar o‘zbek tilining jonidir. Ularda tarix aks sadosi, 
xalq ruhi, O‘zbekiston qalbi mujassamdir.

O‘zbek tili jahon tillari orasida muhim o‘rin tutadi. 
Darhaqiqat, u 60 dan ortiq mamlakatlarda o‘qitilayotgani 
holda global miqyosdagi madaniy almashinuvlar 
ravnaqiga munosib hissa qo‘shmoqda. 

O‘zbekiston xalqini ushbu ajoyib sana bilan chin dildan 
muborakbod etaman. 

O‘zbek tili bayrami kuni qutlug‘ bo‘lsin!

Kemal Yavuz ATAMAN, 
Turkiyadagi Karabyuk universiteti
tadqiqotchisi, doktor:
— “Tilga ixtiyorsiz — elga e’tiborsiz”. Turkiylarning 

ota makoni — Movarounnahr beshik bo‘lgan ulug‘ shoir, 
mutafakkir Alisher Navoiyning ushbu misralari naqadar 
katta ma’noga ega! Til — madaniyatning eng muhim 
unsuridir. Navoiy tili — qalb tili, mehr tili, O‘zbekiston 
— Movarounnahrning vorisi, o‘zbek tili — Navoiy tili.

Movarounnahr Is lom tamadduni  tar ix in ing 
shonli sahifalaridan munosib joy olgan ulug‘vor va 
muhtasham sivilizatsiya sohibidir. Bu zamindan 
yetishib chiqqan allomalar, umarolar, ulug‘ siymolar 
nomlari tarixning shonli sahifalariga zarhal harflar 
bilan bitilgan.

Bugungi  g lobal lashuv 
davrida o‘zbek xalqining 
go‘zal tiliga, qalb va ko‘ngillar 
qulfini ochuvchi zaboniga 
ehtiyoj mavjud. O‘zbekiston 
XXI asrning porloq yulduziga 
aylanib boraverar ekan, 
o‘zbek tilining tarixda bo‘lgani 
kabi bashariyatga eng go‘zal 

asarlarni tuhfa etishiga tilakdoshman. 
Ushbu fursatdan foydalanib, barcha o‘zbekistonlik 

do‘stlarim va qardoshlarimni 21-oktabr — O‘zbek 
t i l i  bay rami  kun i  munosaba t i  b i l an  samimiy 
tabriklayman. 

Barcha qardoshlarimga hurmat va ehtiromimni izhor 
etaman.

“Dunyo” AA.

s h u n i n g d e k , 
b o s h q a  t i l 
v a  y o z u v 
b i lan bog ‘ l iq 
m a s a l a l a r d a 
a y r i m 
muammolarni 
k e l t i r i b 
c h i q a r a d i . 
C h u n k i  h a r 
bir tilni o‘rinli 
qo‘llash, davlat 
tillari bilan bog‘liq muammolarni tezkor va 
adolatli hal qilib borish rahbar zimmasiga 
katta mas’uliyat yuklaydi, ehtiyotkorlik va 
sergaklikni talab qiladi.

Qoraqalpog‘istonda davlat tillarining 
o‘qitilishi ham o‘ziga xosligi bilan ajralib 
turadi. Boshqa hududlardan farqli o‘laroq, 
oliy va umumta’lim muassasalarida, malaka 
oshirish kurslarida davlat tili uchun ajratilgan 
soatlar ikki til — qoraqalpoq va o‘zbek tillari 

uchun teng holda taqsimlanadi. Bunday 
vaziyatda o‘quv dasturida belgilangan 
materiallarni to‘liq o‘tish imkoni kamayib 
ketadi. Afsuski, bu muammolar hali ham o‘z 
yechimini topgan emas. Ana shu ma’noda, 
tegishli vazirliklarga Qoraqalpog‘istondagi 
til vaziyatidan kelib chiqib, hududda davlat 
tillarini o‘qitish xususida alohida chora-
tadbirlar ishlab chiqish vazifasi yuklatilgan.

Hozirgi paytda Alisher Navoiy nomidagi 
Toshkent davlat o‘zbek tili va adabiyoti 
universiteti huzurida Davlat tilida ish yuritish 
asoslarini o‘qitish va malaka oshirish markazi 
hamda uning Qoraqalpog‘iston Respublikasi 
va viloyatlarda 13 ta hududiy bo‘linmasi tashkil 
etilgan bo‘lib, davlat tashkilotlari xodimlari 
o‘qitilmoqda, idoralarda ish yuritish davlat 
tili va lotin alifbosi yozuvida olib borilmoqda. 

Markazning Qoraqalpog‘iston Respublikasi 
hududiy bo‘linmasida malaka oshirish 
kurslarining o‘quv dasturlarini amalga 
oshirishda yuzaga kelgan muammolar 
Qoraqalpog‘iston Respublikasi Vazirlar 
Kengashi huzuridagi Davlat tilini rivojlantirish 
departamenti va hududiy bo‘linma hamkorligida 
o‘rganildi. Ana shundan kelib chiqilgan 
holda Qoraqalpog‘iston uchun umumiy soat 
hajmi 50 foizga oshirilgan “O‘zbek hamda 

qoraqalpoq adabiy tili me’yorlari va davlat 
tilida ish yuritish” malaka oshirish kurslarining 
yangi o‘quv rejasi va o‘quv dasturi ishlab 
chiqildi, amaliyotga joriy qilinib, muammolar 
bartaraf etildi.

Ikkita tilning davlat tili maqomida bo‘lishi 
shaxsni tasdiqlovchi hujjatlarni, notarial idora 
hujjatlarini, FHDYO bo‘limlari hujjatlarini 
tayyorlashda ham ayrim muammolarni keltirib 
chiqaradi. Xususan, lotin yozuvi asosidagi 
o‘zbek va qoraqalpoq alifbolarining bir-
biriga mos kelmasligi bir tildan ikkinchi tilga 
ism-shariflarning yozilishini o‘zgartirganda 
nomuvofiqlikni yuzaga keltirmoqda. Natijada 
ayrim hollarda fuqarolarning noroziligiga ham 
sabab bo‘lyapti.

Masalan, lotin yozuviga asoslangan 
qoraqalpoq alifbosidagi ayrim harflar yo‘qligi 
sababli xorijga chiqish biometrik pasportini 
olish talabnomalarini rasmiylashtirishda 
xatoliklar yuzaga kelmoqda. Kirill alifbosida 
yozilgan qoraqalpoq tilidagi harflarning 

lotin imlosidagi yozuvlarining bir-biriga mos 
kelmasligi boshqa-boshqa muammolarni 
keltirib chiqarmoqda.

Bunga qanday yechim topsa bo‘ladi? 
Yechim shuki, o‘zbek va qoraqalpoq 
lotin alifbolarini imkon darajasida bir-
biriga yaqinlashtirish lozim. Ana shunda 
Qoraqalpog‘istonda davlat tillarida ish yuritish 
bo‘yicha yuzaga kelayotgan muammolar bir 
qadar hal qilinadi. 

Masalan, o‘zbek t i l ida “s” harfi 
yolg‘iz holda qo‘llanilmaydi. Hatto isloh 
qilinayotgan alifbo loyihasida ham bu 
harfiy yasalma qo‘llanilmaydi. Mazkur harf 
kirillcha “s” harfining muqobili, ya’ni “s” 
sifatida alifboga kiritilsa, kirillcha matnlarni 
transliteratsiya qilganda muammo bartaraf 
etiladi, deb o‘ylayman. Shuningdek, 
o‘zlashma so‘zlar o‘zbek va qoraqalpoq 
tilida bir xil yoziladigan bo‘lardi.

Bugungi kunda qoraqalpoq tiliga o‘zbek 
tilidan ko‘plab so‘zlar o‘zlashyapti, qoraqalpoq 
tilidan ham ayrim so‘zlarni o‘zbek tiliga 
bemalol qabul qilish mumkin. Shu bilan 
birga, qoraqalpoqcha ayrim atamalarning 
ko‘pchiligi sof turkiy bo‘lib, ular bemalol 
ko‘zlangan ma’noni aniqroq ifodalaydi. Bu 
esa so‘z mohiyatini tez va aniq idrok etish 

imkoniyatini yaratadi. O‘zaro yaqin tillarning 
bunday integratsiyalashuvi ikki tomonga ham 
birday foyda keltiradi.

Bugungi globallashgan dunyoda tillarning 
bir-biriga o‘zaro ta’siri, jumladan, chetdan 
so‘z qabul qilish ko‘lami va sur’ati ortib 
borayotganini inkor etib bo‘lmaydi. Bizda 
esa bunday jarayonlarga unchalik e’tibor 
berilmayapti, aniq tizim va ilmiy yondashuv 
mexanizmlari ishlab chiqilmagan. 

Til — millat or-nomusi, tafakkur ifodasi, 
milliy o‘zlikni saqlash istehkomidir. Til bor 
ekan, millat yashaydi. Yaqin-yaqinlargacha 
hukmron til ta’sirida ona tilimiz tanazzul 
girdobiga tushib qolgan edi. Yo‘qolayotgan 
tillar, istibdod tufayli yo‘qolib ketgan millatlar 
tarixda juda ko‘p. Shuning uchun biz ham har 
qanday mustaqil davlat singari o‘z tilimizni 
har tomonlama rivojlantirishimiz, uni davlat 
miqyosida keng qo‘llanishiga shart-sharoit 
yaratishimiz, uni o‘zga tillar ta’siriga tushib 
qolishidan himoya qilishimiz kerak.

Lekin shuni taassuf bilan aytish kerakki, 
Vazirlar Mahkamasining 2021-yil 10-fevraldagi 
qaroriga binoan 2023-yil 1-yanvardan 
“Tashkiliy-huquqiy shaklidan qat’i nazar, 
barcha tashkilotlarda ish yuritish hujjatlari va 
boshqa hujjatlarni lotin yozuviga asoslangan 
o‘zbek alifbosida ishlab chiqish, qabul 
qilish va e’lon qilish amaliyotini to‘liq joriy 
qilish” belgilangan bo‘lishiga qaramasdan 
hukumatning mazkur qarori ijrosi hamma 
joyda ham bajarilyaptimi, degan savolga qat’iy 
“ha” deb javob berish qiyin. 

Qarang, Ozarbayjon Respubl ikasi 
2001-yilda Prezident farmoni bilan bir yarim 
oyda to‘liq lotin yozuviga o‘tgan ekan. Xuddi 
shunday, Turkmaniston yoki Qozog‘istonni 
olaylik. Ular katta jasorat bilan lotin yozuvini 
o‘z hayotlariga tatbiq etishdi va hech qanday 
bahslarsiz, qiyinchiliklarsiz shu yo‘lni 
tanlashdi. Biz esa hali-hanuz ikkilanishlar, 
depsinishlar girdobidamiz. 

Davlat tili bo‘yicha olib borilayotgan tizimli 
ishlarning nufuzi va mavqei tushib ketmasligi 
faqat va faqat o‘zimizga bog‘liq. Tilimizni boy 
bersak, millatni yo‘qotamiz, millat yo‘qolsa, 
bizni arosat kutadi. Shu bois til uchun jonimizni 
qalqon qilaylik, bu millatimiz kelajagini, 
mustaqilligimiz abadiyligini ta’minlaydi.

Maqolani o‘zbek va qoraqalpoq xalqining 
qondoshligi, jondoshligi, shu bilan birga, boshqa 
tug‘ishgan tillar manbai bo‘lgan turkiy til haqida 
bitilgan satrlarim bilan yakunlagim keldi:

Nyu-Yorkda so‘zingni bilarlar endi, 
Londonda nazarga ilarlar endi, 
BMTda majlis qilarlar endi, 
O‘zimning jonajon turkiy tilimsan! 

Kenes KARIMOV,
Qoraqalpog‘iston O‘zuvchilar 

uyushmasi raisi, O‘zbekiston xalq 
yozuvchisi, 

Qoraqalpog‘iston xalq shoiri.

Qozog‘iston, Qirg‘iziston, 
Turkiya delegatsiyasi rahbarlari, 
shuningdek, Turkiy davlatlar 
tashkiloti bosh kotibi bilan ikki 
tomonlama uchrashuvlari bo‘lib 
o‘tdi.

I k k i  t o m o n l a m a 
uchrashuvlarda mintaqaviy 
x a v f s i z l i k  m a s a l a l a r i , 
Afg ‘on is tondagi  vaz iyat , 
s h u n i n g d e k ,  h u q u q n i 
muhofaza qilish organlari, 
maxsus xizmatlar, mudofaa 
va favqulodda vaziyat lar 
vazirliklari o‘rtasidagi ikki 
tomonlama hamkorlik asosida 
hamda tashkilot doirasidagi 
a loqa la rn i  fao l lash t i r i sh 
bo‘yicha fikr almashildi.

Tomon la r  kons t ruk t i v 
hamkorlikni davom ettirish, 
x a v f s i z l i k  s o h a s i d a g i 
hamkorlikni chuqurlashtirishga 
tayyor ekanliklarini tasdiqladi. 

Ikrom AVVALBOYEV,
O‘zA muxbiri.

Murodxon XO‘JAYEV
olgan suratlar.

SAMARQANDDA 
XALQARO TURIZM 

AKADEMIYASI OCHILDI

Hassan Muhammad JALLOU, 
xalqaro ekspert (Gambiya):
— Afrikadagi eng kichik davlatlardan biri — Gambiya. 

O‘zbekiston haqida ma’lumotga ega gambiyaliklar unga sayohat 
qilishni juda istaydi. Bunga sabab sifatida ko‘plab omillarni 
keltirishim mumkin.

Sir emas, koronavirus pandemiyasi va boshqa ayrim omillar 
sabab turizm sohasi ham qiyinchiliklarga uchradi. Endilikda esa 
yanada mustahkam xalqaro hamkorlik va yangi shartnomalar 
turizm rivoji uchun katta hissa qo‘shishi mumkin. Samarqandda 
5 kun davom etgan forum va tadbirlar sayyohlik taraqqiyotini 
ta’minlashda qo‘l keladi.

Yana bir masala shuki, xalqaro turizmni rivojlantirishning 
muhim asoslaridan biri, bu — havo transportiga investitsiya 
kiritish. Bu borada o‘zaro hamkorlikda qiladigan ishlarimiz ko‘p. 
Ayni masala ham sessiya doirasidagi muloqotlarda muhokama 
etildi va bu o‘z natijalarini berishiga ishonaman.

Muhammad Ali PASHA,
shoir, jurnalist (Pokiston):
— Xalqaro anjumanda qatnashib, juda ko‘p ma’lumotlarga 

ega bo‘ldim. Bilmaganlarimni o‘rgandim, hamkasblar bilan 
suhbatlashdik. O‘zbekiston, aynan Samarqand haqida ijod 
namunalarim talaygina. She’rlarim, asosan, ta’lim haqida, 
shuningdek, rasmiy saytimizda O‘zbekiston ta’lim tizimida 
amalga oshirilayotgan ishlar xususida bir qator maqolalarim 
chop etildi.

Samarqandda ilk bor mehmon bo‘lib turibman. Bu shahar 
haqida ko‘p eshitardim. Bu ko‘hna kentga bag‘ishlab “Samarqand 
va to‘kilgan gullar” she’riy to‘plamim ham nashrdan chiqqan. Bu 
kitobimni Samarqand shahri kunini nishonlagan samarqandliklarga 
sovg‘a sifatida olib keldim. Shu bayramga bag‘ishlab yozilgan “O, 
Samarqand, o, Samarqand” deb nomlangan she’rim shu to‘plamdan 
joy olgan. O‘tkazilgan yirik forum, shuningdek, hududning o‘ziga 
xosliklari haqida taassurotlarim bir olam. Bu mening keyingi ijodimda 
o‘z ifodasini topadi, albatta.

Rustam QOBILOV,
Samarqand viloyati hokimi o‘rinbosari:
— Butunjahon turizm tashkiloti Bosh assambleyasining 

25-sessiyasi ham yakuniga yetdi. Tashkilotning o‘tgan 
24-sessiyasidan farqli jihati O‘zbekistonda Global investitsiya 
forumi, shuningdek, Xalqaro turizm ta’limi forumi tashkillashtirildi. 

17-18-oktabr kunlari o‘tkazilgan Global investitsiya forumida 
yurtimizga investitsiya kiritishda juda katta muvaffaqiyatlarga 
erishildi. Jumladan, Samarqandga investitsiya kiritish bo‘yicha 1 
milliard dollardan ziyodroq 4 ta yo‘nalishda kelishuvlar imzolandi.

Yig‘ilishlarda bir qator vazirliklar bilan uchrashuvlar o‘tkazildi. 
Xususan, Malayziya davlati bilan turistlar almashuvi, ikki 
tomonga aviaqatnovlarni amalga oshirish va to‘g‘ridan-to‘g‘ri 
charter reyslarni yo‘lga qo‘yish bo‘yicha kelishib oldik. Bu 
kelishuvlar kelgusida, albatta, soha rivojiga katta turtki beradi.

Abdulaziz YO‘LDOSHEV
(“Xalq so‘zi”).

—  I s h o n c h i m 
komi lk i ,  UNWTO 
bilan hamkorlikda 

faoliyat yuritadigan Xalqaro 
turizm akademiyasi nafaqat 
talabalar va O‘zbekiston turizm 
sanoati, balki UNWTOga a’zo 
boshqa ko‘plab davlatlarning 
turizm sanoati uchun ham 
foydal i  bo ‘ lad i ,  — dedi 
O‘zbekiston ekologiya, atrof-
muhitni muhofaza qilish va 
iqlim o‘zgarishi vaziri Aziz 
Abduhakimov. — Kelajakda 
ushbu akademiya global ta’lim 
xabiga aylanib, jahon turizm 
sanoatini yanada rivojlantirishga 
munosib hissa qo‘shadi.

Butunjahon turizm tashkiloti 
bosh kotibi Zurab Pololikashvili 
mazkur akademiya turizm 
sohasida sifatli ta’lim hamda 
inson kapitalini rivojlantirishga 

xizmat qilishini ta’kidladi.
Aytilganidek, akademiyada 

tur izm sohasida kadr lar 
tayyor lovch i  o l i y  ta ’ l im 
m u a s s a s a l a r i  h a m d a 
texnikumlar talabalari amaliyot 
o‘tashi, sayyohlarga turli 
xizmatlar ko‘rsatilishi mumkin. 

Shunday qilib, besh kun 
davom etgan Butunjahon 
t u r i z m  t a s h k i l o t i  B o s h 
assambleyasining 25-yubiley 
sessiyasi yakunlandi.

Mazkur nufuzli xalqaro 
anjumanning O‘zbekistonda 
o‘tkazilishi mamlakatimizning 
xalqaro maydondagi nufuzini 
oshirish, xalqaro tashkilotlar 
bilan hamkorlik ko‘lamini 
yanada kengaytirish, madaniy 
hamda turizm salohiyatini 
t a r g ‘ i b  q i l i s h d a  y a n g i 
imkoniyatlarni taqdim etdi.

So‘z — anjuman ishtirokchilariga

Yer yuzida o‘zbek tilida so‘zlashuvchilar soni qariyb 
50 million kishini tashkil etadi. Xorijiy davlatlardagi 
65 ta oliy o‘quv yurtida o‘zbek tili va adabiyoti 
o‘rganilmoqda. O‘zbek tilini o‘rganish bo‘yicha ilmiy 
tadqiqotlar olib borayotgan chet ellik olimlar safi 
kengaymoqda.

nufuzli “Globe Edit” akademik nashriyoti 
tomonidan dunyoning yetti tilida nashr 
etildi. Eslatib o‘tamiz, mazkur nashriyot o‘z 
mahsulotlarini xalqaro matbaa bozorida 80 
mingta kitob savdo shoxobchasi hamda 3 
mingdan ortiq internet-do‘konlarda taqdim 
qiladi.

O‘quv-qo‘llanmada bugungi kunda 
mazkur sohada iqtisodiyot ilmining muhim 
yo‘nalishlari sirasiga kiruvchi marketing, 
menejment, raqamli iqtisodiyot, zamonaviy 
axborot-kommunikatsiya texnologiyalarini 
keng qo‘llash, mehnat resurslari va 
mutaxassislar salohiyatidan unumli 
foydalanish borasida mualliflarning ilmiy-
amaliy tajribalariga asoslangan fikrlari 
berilgan.

Ta’kidlash joizki, mamlakatimizning 
yaqin istiqbolga mo‘ljallangan Taraqqiyot 
strategiyasi, “Raqamli iqtisodiyot — 
2030” strategiyasi, qolaversa, iqtisodiyot 
tarmoqlar in i  zamonaviy mezonlar 
asosida modernizatsiya qilish, texnik 
va texnologik jihatdan yangilash, ilm-
fan yutuqlari, innovatsiya g‘oyalarini 
amaliyotga keng tatbiq etishga qaratilgan 
izchil sa’y-harakatlar doirasida barcha 
muhim yo‘nalishni isloh etish ko‘zda 
tutilgan. Bu esa, o‘z navbatida, milliy va 
xalqaro tajribani o‘zaro integratsiya qilish, 
nazariya va amaliyot sohasidagi bilimlarni 
uyg‘unlashtirishni taqozo etadi. O‘sh 
olimalarimizning ushbu o‘quv-qo‘llanmasi 
ana shunday ezgu maqsadga xizmat qilishi 
bilan ahamiyatlidir. 

Monografiya “Eksport faoliyatida 

Keyingi yillarda oziq-ovqat xavfsizligi 
jahon hamjamiyati oldidagi eng dolzarb 
masalalardan biriga aylandi. Iqlim o‘zgarishi 
ta’sirida tez-tez kuzatilayotgan tabiiy 
ofatlar, suv taqchilligi, qurg‘oqchilik kabi 
omillar vaziyat yanada murakkablashishiga 
olib kelmoqda. Oqibatda jahon bozorida 
oziq-ovqat mahsulotlari narxining keskin 
ko‘tarilish holati kuzatilyapti. Bu esa qishloq 
xo‘jaligi va oziq-ovqat sanoatini yangi 
innovatsion tendensiyalar va texnologiyalar 
hamda ilmiy yutuqlarni qo‘llash orqali yanada 
rivojlantirishni taqozo etmoqda.

Butunjahon oziq-ovqat kuni munosabati 
bilan Samarqand davlat universitetining 
Biokimyo institutida ushbu masalaga 
bag‘ishlab xalqaro anjuman o‘tkazish 
an’anaga aylangan. BMTning Oziq-
ovqat va qishloq xo‘jaligi tashkiloti (FAO)
ning O‘zbekistondagi  vakolatxonasi 
bilan hamkorlikda o‘tkazilgan bu yilgi 
forumda xorijiy davlatlardan taniqli olimlar, 
professorlar,  xalqaro tashki lot lar va 
dunyoning yetakchi ta’lim muassasalari 
vakillari, yosh tadqiqotchilar jam bo‘ldi. 
Aniqrog‘i, ikki kun davom etgan anjumanda 
AQSH, Rossiya, Italiya, Islandiya, Pokiston, 
Qozog‘iston, Tojikiston kabi davlatlardan 40 
ga yaqin olimlar, shuningdek, yurtimizning 
sohaga oid 50 dan ortiq tashkilotlaridan 
qariyb 200 nafar mutaxassis ishtirok etdi. 

— Anjumanda “O‘simliklarning hujayra 
darajasida sho‘rlanishga chidamliligini 
oshirishda genlar ekspressiyani boshqarish 

va TOR-signal t iz imining ahamiyat i” 
mavzusidagi ilmiy ma’ruza bilan qatnashdim, 
— dedi  Qozog‘ istonning Yevroosiyo 
milliy universiteti Hujayra biologiyasi va 
biotexnologiya instituti direktori, akademik 
Rahmetkaji Bersimbay. — Bu mavzuni 
bejiz tanlaganimiz yo‘q. Chunki tuproq 
ifloslanishi dunyoning ko‘plab mintaqalariga 
xavf solayotgan muammo hisoblanadi. 
BMT hisob-kitoblariga ko‘ra, jahon bo‘yicha 
mavjud ekin maydonlarining 20 foizga 
yaqin qismi tuproqning tarkibida sho‘rlanish 
muammosidan az iyat  chekadi .  Shu 
jumladan, O‘zbekistonda ham sug‘oriladigan 
ekin yerlarining ma’lum qismi turli darajada 
sho‘rlangan. FAOning ma’lumotlariga 
q a r a g a n d a ,  s h o ‘ r l a n i s h  d a r a j a s i 
Qoraqalpog‘iston Respublikasida nisbatan 
yuqori. Tuproqdagi suvda eruvchan tuzlarning 
yuqori konsentratsiyasi o‘sib, rivojlanishga 
salbiy ta’sir ko‘rsatadi, ekinlar hosildorligini 
pasaytiradi. Demak, sho‘rlanish oziq-ovqat 
xavfsizligi sohasida eng dolzarb muammo 
sanaladi. Hozirgi kunda sho‘rlanish ta’sirini 
kamaytirish maqsadida gen injeneriyasi 
tadqiqotlaridan foydalanilmoqda. Chunki 
genlarning ta’sirchanligini boshqarish usuli 
o‘simlik hujayralarini sho‘rlanish natijasida 
kelib chiqadigan stress holatidan himoya 
qilishning eng samarali mexanizmlaridan 
biri hisoblanadi.

Konferensiyada shu kabi agrosanoat 
tizimida dolzarb masalalar qizg‘in muhokama 
qilinib, ularning yechimi yuzasidan ilmiy 

asoslangan takliflar berildi. Xususan, oziq-
ovqat xavfsizligi barqarorligini saqlashda 
zamonaviy biotexnologiyalardan foydalanish 
va genet ika yutuqlar ini  qo‘ l lashning 
ahamiyati, bu jarayonda bioxilmaxillikka 
salbiy ta’sirlarni kamaytirish, oziq-ovqat 
ta’minoti barqarorligini ta’minlashda qishloq 
xo‘jaligi ekinlarini yetishtirishning fiziologik, 
biokimyoviy va agrotexnologik asoslari, 
oziqlanish va ovqat hazm qilish sohasidagi 
zamonaviy tadqiqotlar hamda ularning 
dolzarb masalalari shular jumlasidan. 

— Taniqli olimlar va nufuzli tashkilotlar 
v a k i l l a r i  i s h t i r o k  e t g a n  x a l q a r o 
konferensiyada ilgari surilgan tashabbuslar 
dolzarb muammolarni hal qilishda qo‘l 
ke lad i ,  — dedi  I ta l iyaning Bolonya 
universiteti professori Janlukka Allegro. — 
Anjumanda “Iqlim o‘zgarishlari ta’sirlariga 
moslashuvchan tokzorlar barpo etishning 
innovatsion yondashuvlari” nomli ma’ruza 
bilan qatnashdim. Negaki, oziq-ovqat 
xavfsizligi iqlim o‘zgarishi muammosi 
bilan chambarchas bog‘liq. Agar ushbu 
muammolarning yechimini ma’lum miqdorda 
hal qilsak, millionlab insonlarning hayotini 
saqlab qolgan bo‘lamiz.

Ta ’k id lash  kerakk i ,  konferens iya 
d o i r a s i d a  o z i q - o v q a t  x a v f s i z l i g i n i 
ta’minlash yo‘lida yaqin istiqbolda amalga 
oshir ish lozim bo‘ lgan ko‘p lab i lmiy 
taklif va tavsiyalar taqdim etilayotgani 
un ing  nu fuz in i  tobora  osh i rmoqda. 
Masalan,  beshinch i  bor  o ‘ tkaz i lgan 
anjuman mavzulari qamrovi kengayib, 
kamyob, noyob va dor ivor  ekin larni 
zararkunandalaridan himoya qilishning 

uyg‘unlashgan tizimidan keng foydalanish, 
bunda biologik himoya tizimidan ustuvor 
foydalanishga er ishish;  o ‘g ‘ i t larning 
eko log i k  xav fs i z l i g i n i  t a ’m in lovch i 
me’yor larni ,  ekologik toza mahsulot 
yetishtirishda organik dehqonchilik tizimini 
keng qo‘llash orqali jahon bozoriga oziq-
ovqat mahsulotlarini ko‘proq chiqarishga 
erishish; qurg‘oqchil mintaqalarda kam 
suv talab etiluvchi ekinlarni tabiiy resurslar 
ichidan tanlab jor iy q i l ish va bunda 
suvni tejash masalasining ustuvorligini 
ta ’min lash;  meva-sabzavot  ek in lar i 
yetishtirishga ixtisoslashtirilgan klasterlar 
tizimida agrologistik tarmoq va marketing 
t iz imini  shakl lant i r ish,  yet isht i r i lgan 
mahsu lo tn i  saq lash ,  qadoq lash  va 
yetkazib berish sohasini takomillashtirish; 
ixtisoslashtirilgan klasterlar samaradorligini 
oshirishda ekiladigan sabzavotlarning 
yangi, mahalliy sharoitga mos, kasallik 
va zararkunandalarga chidamli navlari, 
duragaylarini yaratish, istiqbolli ekinlar 
nav  urug ‘ la r i  genofond in i  yara t ish , 
a g r o t e x n i k a s i n i  t a k o m i l l a s h t i r i s h ; 
bog‘dorchilikda an’anaviy usullardan to‘liq 
voz kechgan holda, tomchilatib sug‘orish 
asosidagi intensiv bog‘lar barpo etishni 
jadal rivojlantirish; eksportga yo‘naltirilgan 
anorchilik, yong‘oq, pista, bodom va rezavor 
mevachilik maydonlarini kengaytirish; 
uzumchil ikda eksportga yo‘naltir i lgan 
xo‘raki, vinobop, mayizbop navlar va ular 
agrotexnikasini ishlab chiqish; tashqi 
bozorga yo‘naltirilgan qadoqlash, saqlash 
va qayta ishlash texnologik jarayonlarni 
modernizatsiyalash; issiqxonada zamon 

talabiga mos, zararkunandalarga chidamli 
nav va duragaylar genofondini tashkil 
etish; issiqxona polizchiligi uchun mos 
keluvchi qovun va tarvuz navlari yaratish, 
tanlash, agrotexnikasini ishlab chiqish; 
issiqxona xo‘jaligi uchun zarur mutaxassis 
kadrlar tayyorlash tizimini bozor iqtisodiyoti 
talablaridan kelib chiqqan holda tubdan 
isloh qi l ish masalalarini kuchaytir ish 
yo‘nal ish lar ida yangi  yondashuv va 
ilmiy yechimlar aytildi. Bu borada olib 
borilayotgan tadqiqotlarni chuqurlashtirish 
va xalqaro hamkor l ikni  kuchayt i r ish 
lozimligi ta’kidlandi.

E’tiborlisi, anjuman doirasida xorijlik 
olimlar SamDU Biokimyo instituti kampusi 
va oziq-ovqat mahsulotlari yarmarkasi 
bi lan yaqindan tanishdi. Shu asnoda 
O‘zbekistonning agrosanoat va innovatsion 
salohiyati, oziq-ovqat xavfsizligini ta’minlash 
borasida amalga oshirilayotgan tizimli 

ishlarga guvoh bo‘ldilar. 
Binobarin, yurtimizda keyingi yillarda 

davlatimiz rahbarining tashabbusi bilan 
qishloq xo‘jaligi va oziq-ovqat sanoati 
tubdan isloh qilinmoqda. Natijada mahsulot 
yetishtir ish hajmi ort ishi barobarida, 
eksport salohiyati ham yuksalib boryapti. 
Statistika agentligining ma’lumotlariga ko‘ra, 
O‘zbekiston 2023-yilning yanvar — iyun 
oylarida 11 ta davlatga qiymati 16,7 mln. 
AQSH dollariga teng bo‘lgan 79,9 ming 
tonna qovun, 14 ta davlatga qiymati 3 mln. 
dollarlik 6,5 ming tonna tarvuz eksport 
qilgan. Bundan tashqari, ushbu davrda xorijiy 
mamlakatlarga 20,3 ming tonna olxo‘ri, 32,9 
ming tonna mayiz, 25,6 ming tonna shaftoli, 
45 ming tonna gilos, 57,4 ming tonna o‘rik, 
75,2 ming tonna karam, 40,8 ming tonna 
pomidor, 57,9 ming tonna mosh, 237,7 ming 
tonna piyoz sotilgan. Yil yakunlari bo‘yicha 
raqamlar yanada ortishi, shubhasiz. Negaki, 
O‘zbekiston Respublikasi qishloq xo‘jaligini 
rivojlantirishning 2020 — 2030-yillarga 
mo‘ljallangan strategiyasi ijrosi doirasida 
amalga oshirilayotgan keng ko‘lamli ishlar 
ana shunday samaralar bermoqda. 

O‘zbekistonda qishloq xo‘jaligi ravnaqiga 
jiddiy e’tibor berilayotgani bejiz emas, 
albatta. Sababi u iqt isodiyotimizning 
yetakchi sohalaridan biri hisoblanadi. 
Buning ko‘lamini anglash uchun mehnatga 
layoqatli aholining 27 foizi aynan ushbu 
sektorda ishlashini aytish kifoya. Natijada 
qishloq xo‘jaligini samarali va resurs tejovchi 
agrotexnologiyalarni izchil tatbiq etish orqali 
aholini xavfsiz, vitaminlarga boy, arzon va 
barqaror narxdagi oziq-ovqat mahsulotlari 
bilan ta’minlash va sog‘lom ovqatlanishni 
yo‘lga qo‘yish choralari ko‘rilayotir.

Sir emas, kuz-qish mavsumida gaz 
ta’minoti bilan bog‘liq masalalar o‘rtaga 
chiqib qoladi. Ya’ni olis hududlarda 
tabiiy hamda suyultirilgan gazga bo‘lgan 
ehtiyojning ortishi tufayli aholi o‘rtasida 
bu borada haqli talablar paydo bo‘ladi. 
Albatta, muammoni bartaraf etishdan 
ko‘ra oldini olgan ma’qul, degan hayotiy 
haqiqat mavjud. 

Ayni shu maqsadda aholini tashvishga 
solayotgan masalalarni o‘rganish 
va ularga yechim topish maqsadida 
“Hududgazta’minot” aksiyadorl ik 
jamiyatining murojaatlar bilan ishlash 
boshqarmasi vakillari Navoiy viloyatida 
navbatdagi sayyor qabulni o‘tkazdi. 

Dastlab Karmana tumanining Varq 
hamda Navoiy shahridagi Ziyokor 
mahallalarida bo‘lib o‘tgan sayyor 
qabullarda aholining tabiiy gaz bosimi 
bir maromda yetkazilishiga oid takliflari 
tinglandi. O‘z navbatida, xonadon 
egalariga kuz-qish mavsumida gaz 
jihozlaridan to‘g‘ri foydalanish, nosoz, 
qo‘lbola va nostandart gaz pechlaridan 

YOSH O‘ZBEK OLIMALARINING 
KITOBI DUNYONING 

YETTI TILIDA NASHR ETILDI
Prezidentimiz tashabbusi bilan keyingi yillarda yurtimizda ta’lim tizimining 

barcha bo‘g‘inida hayotbaxsh islohotlar amalga oshirilib, barkamol avlod 
orzusi yo‘lida salmoqli yutuqlarga erishilmoqda. Bunda jahonning nufuzli 
oliy ta’lim muassasalari bilan faol hamkorlik yo‘lga qo‘yilib, o‘zaro tajriba 
almashish, ilmiy ishlarni birgalikda bajarish, innovatsion g‘oyalarni hayotga 
tatbiq qilish bo‘yicha barcha shart-sharoit yaratilayotgani muhim ahamiyat 
kasb etayotir.

E’tirof

Ana shunday islohotlarning samarasi 
m a m l a k a t i m i z d a  t e r a n  b i l i m  v a 
dunyoqarashga ega, zamonaviy axborot 
texnologiyalari hamda xorijiy tillarni 
mukammal o‘zlashtirgan raqobatdosh 
mutaxassislar safi tobora kengayib 
borayotganida o‘z ifodasini topayotir. Shu 
bilan bir qatorda, oliy ta’lim muassasalarining 
reyt ing ko‘rsatk ichlar i ,  professor-
o‘qituvchilar va yosh olimlarimizning ilmiy 
salohiyati yuksalmoqda. O‘z navbatida, 
O‘zbekistonning bu boradagi yutuqlari 
xalqaro ilmiy jamoatchilik tomonidan 
i jobiy baholanayotgani,  yarat i lgan 
imkoniyatlardan unumli foydalanib, ilm-
fan sohasida ulkan natijalarni qo‘lga 
kiritayotgan yosh olimlar safi kengayib 
borayotgani yanada quvonarlidir.

O‘zbekiston Respublikasi Vazirlar 
Mahkamasi  huzur idagi  Biznes va 
tadbirkorlik oliy maktabi doktoranti (DSc), 
iqtisodiyot fanlari bo‘yicha falsafa doktori 
(PhD) Dilnavoz Abdiyeva va Toshkent 
davlat iqtisodiyot universitetining Marketing 
kafedrasi dotsenti v.b., iqtisodiyot fanlari 
bo‘yicha falsafa doktori (PhD) Diyora 
Usmonova ham iqtisodiyot sohasida ilmiy 
izlanishlar olib borib, yutuqlari nafaqat 
mamlakatimizda, balki xorijda ham tan 
olinayotgan iste’dodli yosh olimalarimizdan 
hisoblanadi.

Yaqinda bu yosh olimalarimizning 
“Tikuv-trikotaj mahsulotlari eksportida 
marketing tadqiqotlari” deb nomlangan 
monografiyasi Buyuk Britaniyaning 

marketing konsepsiyasining ilmiy-nazariy 
asoslari”, “Tikuv-trikotaj mahsulotlari 
eksportida marketing faoliyati tahlili” 
va “Marketing yondashuvi asosida 
t ikuv-tr ikotaj mahsulotlari  eksport i 
samaradorligini oshirishning asosiy 
yo‘nalishlari” nomli uch yirik bobdan iborat. 
Ularda tikuv-trikotaj mahsulotlari eksportida 
yurtimizda va xorijda kechayotgan iqtisodiy 
jarayonlar, ilm-fanda urfga kirayotgan 
tendensiyalar, ilmiy ishlanmalar teran 
nigoh bilan ochib berilgan. Sir emaski, 
O‘zbekistonda amalga oshirilayotgan 
iqtisodiy islohotlar jarayonida to‘qimachilik 
sanoati va uning tarkibidagi t ikuv-
trikotaj tarmog‘ini rivojlantirishga katta 
ahamiyat qaratilmoqda. Shu nuqtayi 
nazardan, monograf iyada mazkur 
tarmoqda islohotlarni samarali amalga 
oshirishda hududiy paxta-to‘qimachilik 
klasterlarini tashkil etish, xalqaro sifat 
standartlariga mos mahsulotlarni ishlab 
chiqarish hamda ularni eksport qilishda 
marketing tadqiqotlarini olib borish, 
bozorlarni segmentlash orqali ulardan 
istiqbollilarini tanlash muhimligi ilmiy 
asoslangan. Olimalarimizning o‘quv-
qo‘llanmasida tikuv-trikotaj mahsulotlari 
eksportida marketing strategiyasini ishlab 
chiqish, uning samaradorligini oshirish 
bo‘yicha ilmiy izlanishlarning natijalari 
va xulosalari o‘z ifodasini topgan. Yana 
bir e’tiborli jihati, aniq tahlillar va shu 
asosda kelib chiqqan xulosalar kitobning 
nafaqat ushbu sohada ta’lim olayotgan 
yoshlar, balki mazkur tarmoqda faoliyat olib 
borayotgan mutaxassis va kadrlar uchun 
ham ahamiyatini oshiradi.

Ishonamizki, yosh olimalarimizning mazkur kitobidan talabalar, professor-
o‘qituvchilar, iqtisodiyot tarmoqlarida faoliyat olib boruvchi mutaxassislar hamda shu 
sohaga qiziquvchilar muhim qo‘llanma sifatida foydalanadi. Istiqbolli loyihalarni amalga 
oshirish va ilmiy ishlar jarayonida unda keltirilgan fikrlar, amaliy taklif va tavsiyalar 
qo‘l keladi. Ayni chog‘da yosh olimalarimizning bu yutug‘i tinimsiz mehnat hamda 
aniq maqsad yo‘lida doimo izlanishda bo‘lgan tengdoshlariga ibrat namunasi hamdir. 

Shahnoza ERGASHXODJAYEVA,
TDIU Marketing kafedrasi mudiri,

iqtisodiyot fanlari doktori, professor.

foydalanmaslik yuzasidan tushunchalar 
berildi.

Xatirchi tumanining Navbahor 
mahallasida bo‘lib o‘tgan sayyor qabulda 
esa fuqarolar ko‘targan masalalar ijrosi 
jarayonning o‘zida mas’ul xodimlarga 
topshirilib, murojaatning joyida yechim 
topishi ta’minlandi. 

— Sayyor qabulda maishiy gaz 
balloni olish bo‘yicha murojaat qildim, 
— deydi Fazl iddin Shakarov. — 
“Xatirchitumangaz” gaz ta’minoti bo‘limi 
xodimlari tomonidan menga kerakli 
hujjatlarni tayyorlashim aytildi. Ortiqcha 
ovoragarchiliksiz masala ijobiy yechim 
topganidan xursandman.

O‘tgan qish faslidagi anomal sovuqda 

Nurota tumanining G‘afur G‘ulom 
nomidagi mahallada tabiiy gaz bosimi 
pasayishi bilan bog‘liq muammo yuzaga 
kelgandi. Joriy mavsumga tayyorgarlik 
davrida ushbu mahallada gaz bosimini 
ko‘tarish bo‘yicha zaruriy ishlar amalga 
oshirildi. 

Sayyor qabulda gaz bosimi pasayishi 
bi lan bog‘ l iq ahol in ing xavot i r l i 
savollariga mutaxassislar tomonidan 
bajarilgan ishlar haqida axborot berildi. 
Har bir murojaat e’tiborda ekanligi 
ta’kidlanib, fuqarolar bildirgan masalalar 
bo‘yicha taklif va yechimlar ko‘rsatildi. 

— Yil boshidan buyon Prezident 
virtual qabulxonasiga viloyatimiz aholisi 
nomidan gaz ta’minoti bilan bog‘liq 963 
ta murojaat kelib tushgan, — deydi 
“Hududgaz Navoiy” gaz ta’minoti filiali 
nazorat va murojaatlar bilan ishlash 
bo‘limi mutaxassisi Mavjuda Ahmedova. 
— Shu kunga qadar ularning 931 tasi 
ko‘rib chiqilib, 806 tasi ijobiy hal etildi. 
Shuningdek, 125 tasi bo‘yicha tushuntirish 
berilib, 32 tasi o‘rganilmoqda.

Albatta, har bir murojaatda inson 
manfaatlari mujassam. Unga quloq 
tutish, haqli talabni joyida hal etish, 
maxsus dasturlar asosida yechimiga 
erishish mumkin bo‘lgan muammolar 
yuzasidan tushuncha berish ham inson 
ko‘nglini tog‘dek ko‘taradi. Yuzma-yuz 
muloqotlarning ahamiyati esa yanada 
zalvarli. 

Temur ESHBOYEV
(“Xalq so‘zi”).

GAZ BOSIMI PASAYMAYDIMI?
Sayyor qabullar fuqarolar murojaatlarini o‘rganish va mavjud 

muammolarning ijobiy yechimini ta’minlashda muhim omildir. 
Davlatimiz rahbarining 2016-yil 28-dekabrdagi “Jismoniy va yuridik 

shaxslarning murojaatlari bilan ishlash tizimini tubdan takomillashtirishga 
doir chora-tadbirlar to‘g‘risida”gi Farmoni aholini tashvishga solayotgan 
muammolarni o‘rganish va bartaraf etish bilan birga, fuqarolarning ertangi 
kunga ishonchini mustahkamlayapti.

Sayyor qabul

Bugungi global lashuv 
davri insoniyatning zamon 
bilan hamnafas odimlashini 
ham talab etmoqda va shu 
bois turli soha mutaxassislari 
o‘z ona tilini mukammal bilish 
bilan bir qatorda, bir nechta 
xori j iy t i l larni o‘rganishi 
hamda muloqot qila olishi 
ayni muddaodir.

Davlatobod tumanidagi 
58-umumta’lim maktabining 
8-sinf o‘quvchisi Mohinur 
Tohirova inglizchada bemalol 
so‘zlashi bilan ko‘pchilikni 
hayratga soladi. U yaqinda 
IELTS sinovlarida 7 ballni 
qo‘lga kiritib, yosh toifasiga 
ko‘ra viloyatda eng yaxshi 
natijalardan birini qayd etdi. 

Ingliz tili va matematika 
fanlari bo‘yicha puxta bilimga 
ega 13 yoshli iqtidor egasi 

hozirda FLEX dasturi hamda 
xalqaro SAT imtihoniga 
tayyorgarlik ko‘rmoqda. 

— Sakkiz yoshimdan 
xor i j i y  t i l n i  mukammal 
o‘zlashtirishga kirishganman, 
— deydi Mohinur Tohirova. — 
Maqsadim — o‘rta maktabni 
tugallagach, nufuzli Garvard 

universitet ining xalqaro 
iqt isodiyot  yo‘nal ishida 
tahsi lni  davom ett i r ish. 
Matematika va boshqa asosiy 
fanlarni puxta o‘zlashtirishim 
orzuimga qanot bo‘ladi, deb 
o‘ylayman.

Qayd etish lozimki, viloyat 
umumta’lim maktablarida 
I E L T S  s i n o v l a r i d a n 
m u v a f f a q i y a t l i  o ‘ t i b , 
maxsus sertif ikatga ega 
bo‘layotganlar soni yildan-
yilga oshib bormoqda. Birgina 
joriy yilning o‘tgan to‘qqiz 
oyida shunday darajaga 
erishgan yoshlar soni 623 
nafarni tashkil qilgani buning 
yaqqol tasdig‘idir.

Qudratilla 
NAJMIDDINOV
(“Xalq so‘zi”).

«ORZUIM — GARVARD UNIVERSITETIDA
TAHSIL OLISH»

Til bilgan — el biladi, tafakkuri yuksaladi. Eng 
muhimi, til o‘rganishga yurtimizda yoshlarning ham 
qiziqishi ancha kuchaygan. Prezidentimizning 2021-
yil 19-maydagi “O‘zbekiston Respublikasida xorijiy 
tillarni o‘rganishni ommalashtirish faoliyatini sifat 
jihatidan yangi bosqichga olib chiqish chora-tadbirlari 
to‘g‘risida”gi qarori bu borada muhim ahamiyat kasb 
etmoqda.

Èíòèëèø

2023-yil 13-14-oktabr kunlari Sharof Rashidov nomidagi Samarqand davlat universitetining Biokimyo 
institutida “Oziq-ovqat xavfsizligi: global va milliy muammolar” mavzuida beshinchi xalqaro ilmiy-amaliy 
anjuman bo‘lib o‘tdi.

Oziq-ovqat xavfsizligi

Ikki kun davom etgan xalqaro konferensiyada jahonda, xususan, Markaziy Osiyoda oziq-
ovqat xavfsizligining hozirgi holati tahlil qilinib, agrooziq-ovqat tizimlari oldida turgan, agrar 
sohaning barqaror rivojlanishiga erishishga to‘sqinlik qilayotgan muammolar, shuningdek, 
mamlakatimizda va jahonda ularni hal etish yo‘llari muhokama qilindi. Oziq-ovqat xavfsizligi 
va ovqatlanishni yaxshilash, shuningdek, qishloq xo‘jaligining 2030-yilgacha barqaror 
rivojlanishi bo‘yicha chora-tadbirlarni amalga oshirish maqomini yaxshilash yuzasidan 
fikr almashildi. Shu ma’noda, yirik anjuman global muammo yechimiga xizmat qiladigan 
ilm-fan yutuqlarini kengroq qo‘llash bo‘yicha aloqalarni yo‘lga qo‘yish uchun qulay ilmiy 
platformaga aylandi, desak, ayni haqiqatdir.

